
Takussutissaliami uani Kommuneqarfik Sermersuup ukiumut missingersuutaanut 

tunngavoq, Kommunit Namminersorlutillu Oqartussat missingersuutaat naatsorsuu-taallu 

pillugit Inatsisartut Inatsisaat nr. 26, 28. november 2016-imeersoq aamma  

Kommunit Namminersorlutillu Oqartussat missingersuutaat naatsorsuutaallu pillugit 

Inatsisartut inatsisaata allanngortinneqarnissaa pillugu Inatsisartut inatsisaat nr. 13, 1. 

december 2021-meersoq (Missingersuutit inissisimanerannik naatsorsueriaatsimik 

allannguineq, nammineq aningaasaatinik naleqqussaanissamut ataasiaannartumik 

akuersissut aamma pisortat ataatsimoorlutik qarasaasiaat pillugit malittarisassanik 

erseqqissaaneq) malillugit. 

2024-mi missingersuutit pillugit isumaqatiginninniarneq 
Ullumi ulloq Kommunalbestyrelse tamarmiusoq Inuit Ataqatigiit, Demokraatit, Siumut, Naleraq 

aamma attaviitsoq Storm P. Ludvigsenip akornanni 2024-mut missingersuutinut  

isumaqatigiissuteqarput. 

Isumaqatigiissummi partiit isumaqatigiissuteqartut Kommuneqarfik Sermersuumi nangittumik 

patajaatsumik qaffariaateqartoqarnissaa ineriartortitsisoqarnissaalu isumaqatigiissutigineqarpoq. 

Ukioq 2023-mi missingersuutit pillugit isumaqatigiinnermi kingullermi aalajangerneqarpoq ukioq 

ulapaarfiusoq nutaanik atuarfiliorfiusoq aamma meeqqeriviliorfiusoq, inissianik nalinginnaasunik 

nutaanik amerlanerusunik qulakkeerinniffiusoq il.il. kingornatigut ukioq taanna suliniutit aamma 

nalinginnaasumik ingerlatsineq naliliiffigineqassasut. Ukiup ingerlanerani unammilligassat 

ajornartorsiutaasullu amerlasuut suussusersineqarput iluarsineqarlutillu. Immikkoortoqarpoq suli 

pitsanngorsarneqarsinnaasunik. Aaqqissuussat ingerlaartuartuupput – tamanna aamma 

Kommuneqarfik Sermersuumut atuuppoq. Ineriartorneq aamma ilinniarfiusinnaavoq 

misilittagaqarfiulerlunilu. 

Pingaarnertut partiinit missingersuutissat pillugit isumaqatigiissuteqartut suliassap pigaarnerup 

inissinnissaanut neriulluarlutik angusaqarluarusupput. Aaqqissuussineq innuttaasunut sullissinerit 

pingaarnerit ingerlalluartussat qulakkeerniarlugit inissinneqarpoq. Ilaqutariit tamarmik piaartumik 

eqqortumillu ikiorneqassapput, toqqissisimasumik� qitornarisaq 

meeqqerivimmukaanneqarsinnaasariaqarpoq, kommunimilu suliamik suliaqarnerup sivisussusaa 

misissorneqarluassaaq minnerunngitsumillu utoqqartatta ataqqinartumik utoqqalinissaat 

qulakkeerneqassalluni. Kommunimi innuttaasunut sullissinerit pingaarnerit qulakkeerneqarnissaat 

– sulinitsinnut pingaarnersaavoq. Kommunip kiffartuussineranut atatillugu sullissinernut 

ataasiakkaanut suliamik suliaqarnerup sivisussusaa pillugu  sullissinermut piumasaqaatit 

paasiniarneqassapput. Innuttaasut eqqortumik pitsaasumillu sullinneqarnissaat 

qulakkeerneqassaaq. 

Kommunalbestyrelsimi illoqarfiit pingaarnersaat pillugu periusissiamik nutaamik pilersitsiniarluta 

siunissami illoqarfiit pingaarnersaannut ineriartortitsinissamut ilusiliinissamullu 



aqqutissiuussiniarluta angusaqarusulluta aalajangiissuteqartarpugut. Illoqarfiit pingaarnersaanni 

ineriartorneq Nunatsinni siuarsaanermik ineriartornermillu pilersitsivoq, illoqarfiit kommunillu 

akornanni naligiissaarinerunermik tunngaviliisuusumik. Taamaalilluni illoqarfiit pingaarnersaat 

ingerlalluartoq tamatta soqutigaarput, aamma Nuna tamakkerlugu. 

Illoqarfiit Pingaarnersaattut Periusissiassami innuttaasullu illoqarfimmilu soqutigisaqaqatigiit 

Kalaallit Nunaanni illoqarfiit pingaarnersaata Nuup ineriartortinneqarnissaannut sammivissamik 

aalajangeeqatigiinnissaq siunertaraarput, ilaatigullu tulliuttunik apeqquteqassalluta: 

• Illoqarfimmik ineriartortitsineq qanoruna ittoq kissaatigigipput? 

• Immikkoortut qorsooqqissut sumiittut qulakkeernissai ineriartortinnissaallu kissaatigaagut? 

• Inuussutissarsiutinik ineriartortitsineq qanoruna ittoq kissaatigigipput? 

• Takornariat qanoq ittut kissaatigaagut? 

• Suut sanaartorneqassappat? 

Pilersaarusiornermut qinnuteqartut tamanna aalajangiutissanngilaat. Taamaaliortoqassaarli 

anguniagaqartumik illoqarfimmik pilersaarusiornikkut. Uagut – illit uagullu – siunissami illoqarfiit 

pingaarnersaat qanoq ittuussanersoq ataatsimoorluta aalajangissavarput. Illoqarfiit 

pingaarnersaata ineriartortinneqarnera sullitatsinnut  tunngasuussaaq – tassa innuttaasut. 

 

Illoqarfiit pingaarnersaat pillugu periusissiamik suliaqarnermut atatillugu peqataatitsinermik sulineq 

2024-p aallartinnerani aallartinneqassaaq, kikkullu tamarmik peqataanissaat 

kajumissaarutigaarput. Illoqarfiit pingaarnersaat pillugu periusissiap imarisassaanik 

aalajangersaanissamut sulinermut atatillugu kommunimi illoqarfinnut sinnerinut 

periusissiortoqassaaq, taamaalilluni qitiusumik tunngaveqarluni kommunimi illoqarfinni tamani 

ineriartortitsisoqassaaq. 

Kommunimi pingaarnertut suliassanik ukkatarinninnerput suli aallutissavarput. Kommune 

innuttaasut pillugit atavoq. Kommuneqarfik Sermersooq najugarissallugu inuuffigissallugulu 

pitsaasuussaaq, toqqissisimanartoq pissarsiaqarfiusorlu. Suliffeqarfitta atugassarititaat pitsaasut 

qulakkeerneqassapput, taamaalilluni atugarissaarneq akileraarutitigut isertitanit suliffinnillu 

qulakkeerneqassapput, taakkumi ilaqutariit ingerlalluarnissaannut tunngavissiisarput. 

Kommuneqarfik Sermersooq pitsaasumik innuttaasunik kiffartuussinissamik 

anguniagaqartuassaaq. Taamaattumik missingersuutit pillugit isumaqatigiissuteqartut, 



sullissisarnerup sivikillineqarnerata, kiffartuussinissamut piumasaqaatiliornerup il.il., saniatigut 

ammasarfiit sivitsorneqarnissaannut periarfissat misissorneqassapput, nittartagaq 

nutarterneqassaaq aamma saaffiginnittarfinni sulisut piginnaanngorsartuarneqassapput. Suliniutit 

nunaqarfinni illoqarfinnilumi malugineqarsinnaassapput. 

Kommuneqarfik Sermersooq sulisunut aamma atugarissaarfiulluni suliffeqarfiussaaq. 

Taamaattumik piffissat suliffiusut nikerarnerulersinneqarnissaat, nikerartumik sulinerunissaq, 

angerlarsimaffimmi sulinissamut periarfissat annertunerusut iluaqutaassanersut 

misissorneqassapput, minnerunngitsumillu kommunimit, sulisut aqqutigalugit, qanoq nunarsuarmi 

timimik aalatitsinerpaajunissaq anguneqarsinnaanersoq pillugu. 

Neqeroorutit pigisavut sullissinerillu tunniussavut tulluusimaarutigaavut, sulilu 

pitsanngorsagassaqarnerput akueraarput. 2024-mut partiit missingersuutinik 

isumaqatigiissuteqartut tulliuttunik qitiutitsinissamik isumaqatigiissuteqarput: 

 

 

 

Taakku - siunissagut 

Meeqqat inuusuttullu ajornartorsiuteqartut 

Ajoraluartumik meeqqat angerlarsimaffiup avataanut inissinneqartartut amerliartorneri 

takusinnaavagut - amerlanertigut kingusinaartumik.  Tamanna killormut saatissavarput. Partiit 

missingersuutit pillugit isumaqatigiissuteqartut "taamaattut amerlanerusut" aaqqiissutissatut 

ingerlaannartussatut isiginngilaat. Soorlu Naalakkersuisut 2023-mi ukiaanerani ataatsimiinnerup 

aallarniutigalugu oqaatigisaattut, meeqqanut angerlarsimaffiit amerlanerusut aaqqiissutaanngitsut. 

Innuttaasut amerlassusaannut naleqqiullugu taama amerlatigisunik meeqqat inissinneqarsimaneri 

Nuna tamakkerlugu ajornartorsiutaavoq. Kommunit Namminersorlutik Oqartussallu suleqatigalugit 

suliat ingerlaneri suliniutillu pitsaanerusumik ataqatigiissaartariaqarpavut. Missingersuutit pillugit 

isumaqatigiissuteqartut 2024 nutaamik ilaqutariinnut politikkiliornissamut atorneqassasoq 

isumaqatigiipput.  Taamaasilluta meeqqanik, inuusuttunik ilaqutariinnillu ajornartorsiuteqartunik 

sullissinerup annertusinissaa siunertaralugu meeqqanut ilaqutariinnullu oqartussaaffeqarfimmik 

misissueqqissaarneq 2023-mi aallartissimasatta takunissaa qilanaaraarput. 

Misissuinerit takutippaat meeqqat angajoqqaarsianut inissinneqarsimasut 

ajornartorsiuteqanngitsumik inersimasunngornissamut pitsaanerusunik atugassaqartut. 



Taamaattumik amerlanerusunik angajoqqaarsianik kajumissaanissamut ataqatigiissaarineq 

suliarineqassaaq. Angajoqqaarsianik amerlanerusunik kajumissaanissamut tunngatillugu 

paaqqutarinninnermi aningaasarsiat qaffanneqarsimasut attaveqaqatigiinnermi ersarissapput. 

 

Isumaginninnikkut suliniuteqarneq assut suli pingaartinneqarpoq – pingaartumik 
meeqqanut inuusuttunullu kiisalu utoqqarnut tunngasut. Ulluunerani paaqqinniffiit 

Ulluunerani paaqqinnittarfinni meeqqat paarineqarnissaanut atatillugu utaqqisunut allattorsimaffinni 

utaqqisorpassuit pissutigalugit unamminarsinnaasut ilaqutariippassuarnut eqquisarpoq. 

Angajoqqaanut meeqqanik paarsisussaqannginneq taamalu erninermi sulinngiffeqareernerup 

kingorna suliartorsinnaannginneq ilungersunartuuvoq. Partiit missingersuutit pillugit 

isumaqatigiissuteqartut aalajangerpaat, sulisunik ilinniarsimanngitsunik ullut tamaasa kommunip 

suliffeqarfiutaani aalajaallutik sulisartunut, annertuumik piginnaanngorsaaneq ilinniaqqittarnerlu 

aallartinneqassasoq. Piginnaanngorsarnikkut perorsaanermi annertunerusumik akisussaaffimmik 

kivitsisuuinnassanngilaq. Aammali perorsaanikkut tunngatillugu suliffeqarfinni siunissami 

sulilernissaq periarfissaalissaaq. 

Matumani perorsaanikkut sulisugut pikkorinnerulernissamut inuunertik tamaat ikiorneqarnissaat, 

periarfissaqarnissaat, tapersersorneqarnissaat qulakkiissavarput. Taamaaliornikkut arnat angutillu 

inuusuttut perorsaanikkut tunngasunut sulilernissamut kajumissuseqalissapput. Tamatuma 

saniatigut, siuliini oqaatigineqareersutut, anguniagaqarluarluni sanaartornissamut 

missingersuuteqarnikkut tigusinnaasat annertusarniarlugit aningaasaqarnikkut 

periarfissiisoqassaaq. 

 

Meeqqat atuarfiat 

Missingersuutit pillugit isumaqatigiissuteqartut meeqqanut immikkut pisariaqartitsisunut klassit 

amerliartorneranni ajornartorsiut takusinnaavaat. Partiit missingersuutit pillugit 

isumaqatigiissuteqartut isumaqarput suliassaqarfiit ingerlaavartumik nalilersorneqartassasut 

taassumalu saniatigut suliassaqarfiup misissoqqissaarneqarnissaa kissaatigalugu. Ilaatigut 

misissueqqissaarnermi apeqqutit tulliuttut akissutisineqassapput: 

• Meeqqat qanoq tunuliaqutaqarpat? 

• Nappaatit suussusersineqarsimanerinut tunngatillugit agguataarnerit qanoq ippat? 

• Atuartut suussusersisamik nappaatillit kommunimi qassiuppat? 



Misissuinermi immikkoortut ataasiakkaat taakkualu ineriartorneri 

sumiissusersineqarsinnaassapput.  

Tassunga ilanngullugu partiit isumaqatigiissuteqartut atuarumajunnaartarnermut tunngasut 

pingaartinnissaat kissaatigaat, kommunimit meeqqat atuarusussuseqarnerunissaat 

sulissutigineqartuassaaq. Taamatuttaaq Kommuneqarfik Sermersuumit atuartussaatitaanerup 

malinneqarnissaa qulakkeerneqartaannassaaq; aamma meeqqat inuusuttullu ulloq unnuarlu 

paaqqinnittarfimmut inissinneqaraangata. 

Inuusuttut ersarissunik oqariartuuteqarput, uagut inersimasutut pimooruttariaqakkatsinnik. 

NAKUUSA-p kommunimi politikerinut isumaqatigiissummik tunniussineranut atatillugu meeqqat 

inuusuttullu atisanik paarlaaqatigiiffinnik aaqqissuussinissamik kissaateqarnertik ersarissarpaat. 

Meeqqat inuusuttullu oqariartuutaannik tusarnaarnissamut kommunitut 

pisussaaffeqartariaqarpugut. Taamaattumik missingersuutit pillugit isumaqatigiissuteqartut 

meeqqanut ilaqutariinnullu ingerlatsiviup atuarfimmi imaluunniit sunngiffimmi klubbinut ilaatillugu 

ukiumoortumik atuartut ullumik atisanik paarlaaqatigiiffiusunik ingerlatsinissaanik qinnuivigaa. 

 

Partiit missingersuutit pillugit isumaqatigiissuteqartunit pingaartinneqarpoq sulisut ulluinnarni 

meeqqanik inuusuttunillu ingerlaavartumik piginnaanngorsarneqarnissaat 

pikkorinnerulernissamullu pikkorissartarnissaata qulakkeerneqarnissaat. Sulisut siunissami 

kinguaariit tulliuttut ineriartortinnissaannut eqqortunik piginnaasaqassapput. Taamatuttaaq 

kommunip meeqqat atuarfiini suliffiit pitsaasuunissaat, ulluinnarni atuarfimmi ilinniartitsisut 

pikkorissut attanneqarsinnaaffiunissaat pingaartinneqassapput. 

 

 

Taakku - tunniussaqarsimasut 

Ataqqinaateqarneq. 

Partiit missingersuutinik isumaqatigiissuteqartut utoqqaat atugaat suli qitiutinneqarnissaat 
kissaatigaat. Inissiat utoqqarnut naleqqussakkat nutaanik inissialiornermi 
eqqarsaatigineqartuaannassapput. 

Ukiut arlallit matuma siorna kommunimit angerlarsimaffinni paaqqutarinninnerulerneq 

atuutilersinneqarpoq. Taamaattorli suli amerlanerusunik utoqqaat illuini inissanik 

pisariaqartitsivugut. Tamanna utoqqaat illuit pillugit immikkoortumut pilersaarummi 



taperserneqarportaaq. Utoqqaat amerliartorput ilutigalugulu puigortunngorsimasut amerliartorlutillu 

inuusussiartuinnarlutik. Taamaattumik ukiuni tulliuttuni puigortunngortunut angerlarsimaffimmik 

sanasoqarnissaata pingaaruteqarnera partiit missingersuutinik isumaqatigiissuteqartut 

aalajangiusimavaat. Utoqqaalli sivisunerusumik angerlarsimaffimminni nammineersinnaasut 

qujanartumik amerligaluttuinnarput. Tamanna partiit missingersuutinik isumaqatigiissuteqartut 

pitsaasutut isigaat, kommunimilu innuttaasut angerlarsimaffimmi ikiortinik pisariaqartitaminnik 

pissarsisarnissaat qulakkeerniarlugu sulinertik ingerlatiinnarusullugu. Allaffeqarfik Nuummi 

puigortunngortunut angerlarsimaffimmik nutaamik utoqqarnullu sullissivik nutaaq pillugu 

pisariaqartitsinermik missingersuutinillu misissueqqaarnissamik suliakkerneqarpoq. 

Utoqqaat ataqqinaateqarnerat qulakkeerniarlugu piginnaanngorsaaqqiineq 

Partiit missingersuutinik isumaqatigiissuteqartut utoqqaat illuini sulisoqarnikkut unammilligassat 

ilungersunartutut isigaat. Allaffeqarfik aqutsinermut ilinniakkanik tunngatillugu 

iliuuseqaqquneqarpoq, tassani utoqqaat illuini sulisut ilinniagaqarsinnaanissaannut 

periarfissinneqarlutillu sulisut akornanni suliffimmi avatangiisit pitsaasut qulakkeerneqassapput. 

Suliffeqarfini aqutsisut ilinniagaqarnissaannut sulineq 2023-mi aallartinneqarpoq. Taamatut 

suliaqarneq 2024-mi nanginneqarnissaa kissaatigineqarpoq. 

Partiit missingersuutinik isumaqatigiissuteqartuttaaq sulisut utoqqarnik ulluinnarni sullissisut kiisalu 

isumaginnittoqarfimmi sullissisut ataavartumik piginnaanngorsarlutillu pikkorissartinneqarnissaat 

qulakkeerneqassasoq pingaartippaat. Taamatuttaaq meeqqeriviit pillugit suliassaqarfimmi sulisunut 

amigaataasunut inissaqartitsisoqassaaq, taamatuttaarlu utoqqaat pillugit suliassaqarfimmi 

sulisunut amigaataasunut inissaqartitsisoqassalluni. 

Allaffeqarfittaaq inuiaqatigiinni atukkat pitsaanerulersinnissaannut qinnuigineqarput, tassa utoqqaat 

illuini namminneq piumassutsiminnik suliaqartartunut ammaassinikkut, assersuutigalugu 

erinarsornermik peqatigiiffiit utoqqaat illuini sungiusarnissaannut aggersaanikkut kiisalu pulaartartut 

amerlineqarneratigut. 

 

Taakkua - ingerlatsisut 
Kommune suliffeqarfimmik inuussutissarsiorfimmik ingerlatsisussaanngilaq. Kommunillu 

atugassarititanut najoqqutassat pitsaasuunissaat qulakkiissavaa, taamaalilluni kommunimi 

suliffeqarfiit siuariartornermik ineriartornermillu pilersitsisinnaassapput. Partiit missingersuutinik 

isumaqatigiissuteqartut kommune qanoq namminersorlutik inuussutissarsiutilinnut pissutsinik 

pitsaasunik pilersitsinissaq pillugu inuussutissarsiortunut qanimut oqaloqateqartassasoq 



pingaartippaat. Tassunga ilanngullugu, ineriartorneq aallartereersoq kigaallisissanngilarput. 

Oqartussatut sulinitsinni pikkorittuussaagut sunniuteqarluarlutalu. 

Allaffeqarfik qinnuigineqarpoq, inuussutissarsiortunik sullissinermut atatillugu oqartussatut 

suliaqartarnerit sullissinissamut piumasaqaatinut ilanngullugit kommunip kiffartuussinerini tamani 

pitsaassutsimut aamma suliamik suliaqarnerup sivisussusaanut atatillugu nassuiarneqartussat 

eqqarsaatigineqassasut. Ilaatigut nunaminertat pillugit qinnuteqarnermut, sulisussanik nunanit 

allaneersunik akuersinernut il.il. suliamik suliaqarnerup sivisussusaa pillugu. Pilersaarusiorneq 

siumullu ilisimaarinninneq inuussutissarsiortunut pitsaasumik atugassaqartitsinissamik 

qulakkeerinnittuussapput. Kommunimut pilersaarutinut nutaamillu nunaminertanik 

atugassiisoqarneranut atatillugu ersarissuunissaq pingaartinneqassaaq, taamaalilluni kikkut 

tamarmik assigiimmik qinnuteqarsinnaalissammata. Taassuma saniatigut kommunimut 

pilersaarusiornissamut piffissaq annertunerusoq atorneqartariaqarpoq, taamaalilluni 

pilersaarummik qinnuteqartut illoqarfiup sumut sammivilimmik ineriartortinneqarnissaanut 

aalajangiissanngimmata. Illoqarfiup qanoq ineriartortinneqarnissaa illoqarfiit pingaarnersaannut 

periusissiamut pingaarutilittut ilaanissaa aamma naatsorsuutigineqarpoq. 

 

Inuussutissarsiornerit umiarsualivimmut tunngasut 

Nuuk Maritime Network, NMN, Nuummi 50-t angullugit imarsiorluni inuussutissarsiuteqartunut 

attuumassuteqartunut attaveqatigiit Nuummi umiarsualivik aqqutigalugu sullitanik amerlanernik 

pissarsiniarlutik sulissuteqarput. Imarsiornermut tunngasut, tassungalu attuumassuteqartut 

umiarsualivik aamma suliffinnut kiffartuussisut tassaapput Nuummi suliassaqarfiit namminersortut 

annerpaat. 

Suliassaqarfik suli umiarsuit amerlanerit kiffartuutilernissaannut sulilu kiffartuussinernik 

amerlanernik neqerooruteqartarnissamik anguniagaqarpoq. Ilaatigut canadamiut kilisaataannik 

amerlanerusunik kiffartuussisutut umiarsualivinngornissaq. Partiit missingersuutinik 

isumaqatigiissuteqartut kissaatigaat, kommune attaveqaqatigiilluni suleqatigiinneq pillugu suli 

tapersersuissasoq, tassa allaffimmi sulisunik atuinikkut akileraarutitigut amerlanerusunik 

isertitaqarfiusinnaasunut aamma illoqarfimmi suliffeqarfiit namminersortut 

kaaviiaartitaqarnerunerulernissaannut angusaqarnissaannut tunngatillugu. 

Nuummi nunaminertanik amigaateqarnerup iliuuseqarfigineqartariaqarnera naluneqanngilaq. 

Ukiorpassuarni nunaminertanik umiarsualivimmut attuumassutilinnik soqutiginnillutik amerlasuut 

oqaatigisarpaat. Kommunip Qeqertat affai Sikukillu affai atorpaat. Allaffeqarfik qinnuigineqarpoq 



siunissami Qeqertani kommunip atuineranut atatillugu pilersaarusiornermut isumassarsinissaq 

siunertaralugu Nuuk Maritime Networkimik oqaloqateqassasoq.  

Suliassaqarfiup umiarsuarnik amerlanerisunik tikittoqartalernissaanut tunngatillugu 

orniginarnerulersitsiniarluni suliaqarneranut atatillugu, allaffeqarfik qinnuigineqarpoq 

suleqatigiiffiusinnaasut pillugit attaveqatigiinnut attaveqassasoq. Tassunga ilanngullugu 

suliffeqarnermut suliassaqarfimmi imaluunniit inuussutissarsiornermut immikkoortoqarfimmi 

pikkorissartitsinernik suliniutinilluunniit piginnaasaqartitsilersartunik aaqqissuussisoqarsinnaavoq, 

illoqarfimmi unammillersinnaassuseqarnissaq nukittorsassallugu. Illoqarfiit pingaarnersaata 

ineriartortinneqarneranut aamma isertitassatut tunngaviit pingaarutillit ilaattut imarsiornermi 

suliassaqarfiup aamma illoqarfiit pingaarnersaannut periusissiamut pingaarutilittut ilaalernissaa 

naatsorsuutigineqarpoq. 

 

Piniarneq aalisarnerlu 

Aalisarnermut atatillugu suliassaqarfik aningaasaqarnikkut, inuussutissarsiornikkut, 

uumassusilerinermut tunngasutigut avatangiisitigullu nungusaataannginnissaannut tapertaasumik 

ingerlanneqassaaq, kiisalu kommunimi sapinngisamik naleqartut siuarsarneqarneranik 

ineriartortitsinermillu nassataqassaaq. Inuussutissarsiutit aalisarneq piniarnerlu, ullumikkut 

siunissamilu inuiaqatigiinni isertitaqaataasut pingaarnersarissavaat. Taamaattumik 

inuussutissarsiuteqarfiit taakkua nukittorsarlugillu paarilluassavagut. Partiit missingersuutinik 

isumaqatigiissuteqartut allaffeqarfimmut aalisarnermik piniarnermillu inuussutissarsiorneq 

tamakkiisoq pillugu nutaamik aalisarnermut piniarnermullu politikkiliornissamik sulineq 

aallartisassallugu piumasaqarpoq - tassa aalisartunit ataasiakkaanit suliffissuarnut tunngasumik, 

tamatumani inuussutissarsiornermi kinguaariit nikinnerannik qulakkeerinneqataasussamik. 

Aalisarnermut piniarnermullu politikkimi kommunimi tamarmiusumi aalisarnermut tunngatillugu, 

umiarsualivinnut, illuaqqanut, qalorsuarnut sannavinniit neqitsersuisarfinnut sanaartugassanut 

pilersaarutitigut atugassarititaasut sorliit pitsanngorsaavigineqassanersut nassuiaatigineqassapput. 

Politikkimi sinerissap qanittuani aalisarnermut immikkoortumut pilersaarut eqqarsaatigineqassaaq. 

Piniartutut aamma sinerissap qanittuanik aalisarnermik inuussutissarsiorneq tapersersorniarlugu 

partiit missingersuutinik isumaqatigiissuteqartut kommunimi umiatsianut sannaviit amutsiviillu 

qanoq pitsanngorsarneqarsinnaasut pillugit allaffeqarfimmit nalilersuinissamut aningaasanik 

immikkoortitsissapput. Tassunga tunngatillugu qaarajuttumik qaliallit haalit aaqqiissutissatut 

periarfissaanerat misissorneqassasoq politikerinit siunnersuutigineqarpoq. 



Isumaqatigiissuteqartut piniartut atugaat siuarsarneqassasut kissaatigaat, taamalu 

Ittoqqortoormiini, Sermiligaami Kuummiinilu ammeriveqalernissaanut periarfissiinissaq pillugu 

aqqutissiuinissaq kissaatigaat. 

 

 

Automatiserinngit sullissinerillu oqinnerusut 

Partiit missingersuutinik isumaqatigiissuteqartunit kommunimi sulinermi pisariaqanngitsumik 

pappialarsornerit, sulinermi ileqqut, periutsillu pisariaqavinngitsut ingerlaavartumik 

suussusilerneqarlutillu annikillisarneqartassasut allaffeqarfimmut piumasaqaatigaat. Siunertamut 

naapertuutinngitsumik pappialarsorpallaartumik suleriaatsit annikillisarneqassapput, imminerminilu 

anguniagaavoq allaffissornikkut ingerlatsinerit siunertamut naapertuutinngitsut imaluunniit 

pisariaqanngitsut allanngortinneqassasut, ajornanngippallu toqqaannartumik innuttaasunik 

sullissininngortinneqassasut. Pisortat IT-mut atortui ataatsimoorussat, kommuninit ataasiakkaanit 

Namminersorlutik Oqartussanillu atorneqartut, assigiinngitsutigut suliat nammineq sulisunit 

suliarineqartartut automatiserernissaannut periarfissaqarput. 

Partiit missingersuutinik isumaqatigiissuteqartut allaffeqarfimmut piumasaqarput, 

automatisererneqarsinnaasunik suussusersiornissamut automatisererneqarsinnaasunillu 

automatiseriinissamut, taamaalilluni kommunimi sulisutigut aningaasaqarnikkullu atorsinnaasat 

pitsaanerusumik innuttaasunik kiffartuussinermut atorluarneqarsinnaanerulissammata. 

Partiit missingersuutinik isumaqatigiissuteqartut allaffeqarfimmut ingerlatsivikkuutaartumik 

pilersaarusiornissamik kiisalu ajornannginnerulersitsinissaq pappialarsorpallaarunaarnissarlu 

anguniarlugit suliniummik aallartitsinissamik piumasaqaateqarput. 

 

Avatangiisitsinniittut 
Tunngaviusumik allaffeqarfimmit pilersaarutit akuerisaareersut naammassineqassapput. Tassa 

pilersaarutit minnerusut annerusullu. Tassani pineqarput aqqusinilerinerit, tamanut inissiat, 

kuuffissualerinerit kiisalu Aqqaluup Aneerasaartarfianik aamma Holmit Illuannik iluarsartuussinerit. 

2023-mut missingersuutinut atatillugu pilersaarutit pillugit misissueqqissaarnissamut tunngatillugu 

akuersissutaareersimasut 2024-mut missingersuutini pilersaarutit misissueqqissaarnissamut 

tunngassuteqartut ingerlaannassapput. Missingersuutit pillugit isumaqatigiissuteqartut 



misissueqqissaarnermut suliassat tamarmik 2024-mi maajip qaammataani politikkikkut 

suliarineqarnissaannut piareersimassasut kissaatigaat. 

Siunissami missingersuutit pillugit isumaqatigiissuteqartunit peqataatitsilluni inissialiortarnissaq, 

kikkut tamarmik pisariaqartitaannik naammassinnittunik, anguniarneqassaaq. Sanaartornermut 

aaqqiissutit ataatsimoornermik inuunerinnerulernissamillu siuarsaataasut ujartorneqassapput. 

Isumaqatigiissuteqartuttaaq aallaanerusumik inissialioriaatsit ammaffigaat, tassunga ilanngullugit 

modulikkuutaartunik sanaartornerit, tassa naleqqukkaangata. Kommuneqarfik Sermersuumi 

Kommunalbestyrelsip illoqarfiit nunaqarfiillu najugaqarfigissallugit inuuffigissallugit 

tulluusimaarnartuunissaat  

- takutissallugillu tulluusimaarnartuunissaat - kissaatigaat. Kommunalbestyrelsimit 70 mio. koruunit 

missarluinnai ukiuni tulliuttuni qulingiluani Kommuneqarfik Sermersuumi nunaqarfinnik 

ineriartortitsinermi immikkoortumut pilersaarusiornissamut atorneqartussanik 

immikkoortitsisimanera iluaqutaassaaq. Illoqarfiit eqqiluitsutut kusanartutullu isikkoqarnissaat 

pingaartinneqassaaq. Sanaartorfiunngitsunik aneersaartorfiusinnaasunik pilersitsinerniit, illoqarfiup 

kusassarneqarnissaannik pingaartitsinikkut, sanaartorfiit torersut, inissiaateqarfiit 

naammasseqqammersut sanaartornerup kingorna qanoq isikkoqarnissaannut kiisalu 

inissiaateqarfinni aqqusinernilu eqqakkat qanoq isumagineqarnissaannut. 

Partiit missingersuutinik isumaqatigiissuteqartut kommunimi attaqaasersuutit 

pitsaanerulersinniarlugit isumaqatigiipput. Kommunimi tamarmi inuussutissarsiornermut 

atugarissaarnermullu attaveqaasersuutit ineriartortinneqarluarsimasut ingerlalluartullu assut 

pingaaruteqarput. Ukiup nutaap aallartinnerani angallanneq pillugu pilersaarusiortoqassaaq, 

tassanilu sullorsuarnut, aqqusinernut, cykelertunut pisuttunullu aningaasaliissutit siunissaq 

ungasinnerusoq eqqarsaatigalugu pilersaarutinut pingaartinneruneqassapput. Taamatuttaaq 

nunaqarfinni illoqarfinni sumiiffinnut tikikkuminassuseq pingaartinneqarpoq, taamaalilluni 

innuttaasut aalassarissutsikkut akornuteqartut angallattullu pitsaanerusumik 

atugassaqalersinneqassapput. 

Paamiuni anginngitsumik busseqartitsilernissamut periarfissat qulaajarneqassapput. 

Aaqqiissutaasinnaasutut periarfissat nalilersorneqassapput, tassunga ilanngullugu minibussimik 

pissarsisoqassanersoq pillugu qulaajaaneq, aaqqiissut Nuup Bussiinut ilaasinnaanersoq 

imaluunniit utoqqaat pillugit suliassaqarfimmi bussit pioreersut siunertamut atorneqarsinnaanersut. 

Aaqqiissutissatut siunnersuutini periarfissanut tunngatillugu inatsisit aningaasaqarnermullu 

tunngasut qulaajarneqassapput. 



1 Naligiissitaanerup aqqani missingersuutinik isumaqatigiissuteqartut Nuup avataani illoqarfinni 

nunaqarfinnilu najugaqarneq akikinnerulersinneqarnissaa aalajangerpaat. Kommunimi akigititat 

ilaat, soorlu anartarfilerinermut errorsisarnermullu akigititat, appartinneqarneratigut tamanna 

anguneqassaaq. Missingersuutinik isumaqatigiissuteqartut eqqagassalerinermut tunngatillugu 

innuttaasut inuussutissarsiuteqartullu  aningaasartuutigisartagaat assigiinngippallaarneri 

isumaqataaffigaat. Kommunimi tamarmi kikkut tamarmik naligiinnerulernissat qularnanngitsumik 

kissaatigineqarpoq, taamaattumillu missingersuutinik isumaqatigiissuteqartut ingerlatsivimmut 

aaqqiissummik nassaartoqarnissaanik kissaateqarput, matumani aningaasaqarnikkut 

naligiinnerulernissaq kisimi pinnagu, aammali avatangiisit eqqarsaatigalugit. 

 

Akisussaaffeqarneruneq najukkamilu nammineq aalajangiisinnaaneruneq 

 

2023-mi kommunalbestyrelsimit aalajangerneqarpoq, allaffeqarfik Nuup avataani illoqarfinni 

akisussaaffeqarneruneq namminerlu aalajangiisinnaaneruneq pillugu saqqummiussissasut. 

Allaffeqarfik peqquneqarpoq, pilersaarusiaq 2024-mi kvartaalip siulliup qaangiutinnginnerani 

politikkikkut akuerisassanngorlugu saqqummiunneqassasoq.  

Partiit missingersuutinik isumaqatigiissuteqartut kissaatigaat, kommunimi inuuniarnikkut 

ajornartorsiutinik aaqqiiniarnermi sapinngisamik innuttaasut akuutinneqassasut. Innuttaasut 

akuutinnerisigut Kommuneqarfik Sermersuumit kissaatigineqarpoq, imminut napatissinnaaneq 

anguneqassasoq, ataatsimuussusermullu iluaqutaalluni annertunerulersitsissasoq, peqatigitillugulu 

innuttaasunut ataasiakkaanut nammineq inuunerminnut tunngasunik najukkamilu 

ineriartortitsinissamut akisussaaffimmik tigusinissamut annerulersitsissasoq. 

Paamiut Asasara 2-mik suliaqarneq 2023-mi aallartippoq. Suliaq illoqarfimmit peqataatitsisoq 

namminerlu pilluarnissamik innuttaasullu akornanni sammisassaqartitsinermik akisussaaffiliisoq.  

Aqutsisut najukkameersuussapput tunngaviusumillu kulturi susassaqartitsinermilu suliassaqarfik 

pingaartinneqassaaq. 

Paamiut Asasara 2, najukkami suliniutinut assersuutaavoq pitsaasoq, kommuni tamakkerlugu 

pitsaaliuinermi susassaqartitsinermilu neqeroorutinut siuarsaanissamut akisussaaffimmik 

tigusisinnaanermik. Najukkami suliniutit tapersersorniarlugit najukkami aaqqissuussanut 

sammisassaqartitsinernullu aningaasaliissutinut 2,5 mio koruunit immikkoortinneqarput. 

Aningaasaliissutit taakkua atuarfinnut, najukkami peqatigiiffinnut innuttaasunullu 

aningaasaliiffigineqarnissamut qinnuteqarfigineqarsinnaanissaannut ammassapput. 

Susassaqartitsinermut neqeroorutinut tapiissutit qaffannerisa saniatigut partiit missingersuutit 



pillugit isumaqatigiissuteqartunit imminut toquttarnerup pitsaaliornissaanut suliniutit 

sakkortusineqarnissaat kissaatigineqarpoq. Kommunimi sulisut, imminut toquttarnermik 

pitsaaliuinermi suliaqarnermi peqataasussat ilinniartinneqarnissaannut 3,5 million koruunit 

immikkoortinneqarput. 

 

Missingersuutit pillugit isumaqatigiissuteqartut allaffeqarfik peqquaat, suliassamik aallartitsissasoq, 

missingersuutini oqimaaqatigiissitsinissamut aaqqiissutissatut siunnersuusiussasoq 

missingersuutini oqimaaqatigiittoqarnissaa qulakkeerniarlugu, missingersuusiornermi inatsimmi 

killiliussat naapertorlugit, ukiunut 2025-2027-mut. Aaqqiissutissatut siunnersuutini suliassani 

pingaarnerni politikkikkut pingaarnersiuinissaq eqqarsaatigineqassaaq peqatigitillugulu 

qulakkiissallugu ukiuni 2025-2027-mi patajaatsumik aningaasaqarnissaq. Siunnersuutit 

suliarineqassapput, taamaalillutik 2025-2028-mut missingersuusiornissamut 

ilanngunneqarniassammata. 

 

 

 

Missingersuutit 2024-2027 - 
Aappassaaneerinninneq     

         

Angusat pillugit takussutissaq (mio. kr.)       
     

 2024 2025 2026 2027 



Isertitat -2.562 -2.532 -2.500 -2.500 
Akileraarutit akitsuutillu -1.868 -1.868 -1.868 -1.868 
Kommuninut tapiissutit -682 -632 -632 -632 
Ingerlatseqatigiiffiit iluanaarutaannit 
akileraarutit il. il. -12 -32 0 0 

     
Ingerlatsinermut aningaasartuutit 2.101 2.073 2.074 2.076 
Qinikkanut Allatseqarfik 20 20 20 20 
Suliffeqarfimmi kiffartuussineq 329 308 309 309 
Suliffeqarnermut Isumaginninnermullu  579 579 579 579 
Meeqqanut Ilaqutariinnullu 429 429 429 430 
Meeqqanut atuarfeqarnermullu 615 608 608 609 
Sanarfinermut Avatangiisinullu  131 129 130 130 

     
Erniat (ernianut ilanngaatissat 
ilanngaatigereerlugit aningaasartuutit) 23 51 50 52 

     
Nalinginnaasumik ingerlatsinermi 
angusat -437  -408 -376 -373 

     
Sanaartornermut aningaasaliinerit 141 219 188 98 

     
Angusat katillugit -297 -188 -188 -275  

 

 

 

 



 

 

  

Budget 2024 - 2027 Bilag 2

Finansieringsoversigt (mio. kr.) 2024 2025 2026 2027

Kapitalfremskaffelse -1.081,6 -265,5 -331,4 -379,8
Årets resultat (overskud) -296,6 -188,5 -188,4 -274,8
Borgernes indfrielse af boliglån -25,0 -25,0 -25,0 -25,0
Låneoptagelse:

Lån 1 (Malik - lån optaget i 2005)
Lån 2 (3 dagsinstitutioner, Brandstation og Stålhal, optaget i 2023)
Lån 3 (Skole og dagsinstitution) -750,0
Lån 4 (daginstitution Sinarsua) -50,0
Lån 5 (Hjemløsecenter) -80,0

Byggekredit:
Skole/dagsinstitution
Dagsinstituion Sinarsua -5,0 -17,0 -28,0
Hjemløsecenter -5,0 -35,0 -40,0

Kapitalanvendelse 885,2 154,4 185,5 208,2
Årets resultat (underskud)
Afdrag på lån:

Lån 1 (Malik - lån optaget i 2005) 2,0
Lån 2 (3 dagsinstitutioner, Brandstation og Stålhal, optaget i 2023)

Cibor-3 variabel 3,3 3,4 3,5 3,7
Obligationslån 5% rente 2,7 2,9 3,0 3,2

Lån 3 (Skole og dagsinstitution)
Cibor-3 variabel *2024 er lig med et kvt. 2,3 9,4 9,8 10,2
Obligationslån 5% ren*2024 er lig med et kvt. 2,0 8,2 8,6 9,1

Lån 4 (daginstitution Sinarsua) 2,0
Lån 5 (Hjemløsecenter)

Indfrielse af byggekredit:
Skole/dagsinstitution 750,0
Dagsinstituion Sinarsua 50,0
Hjemløsecenter 80,0

Udbetaling af boliglån 112,4 100,0 100,0 100,0
Lånekapital til Iserit 10,5 30,5 10,5

Ændringer af likvide aktiver -196,3 -111,1 -146,0 -171,7
( - ) = tilførsel til kassen



 

Anlægsbudget 2024-2027

Nr. Anlægsprojekter (1.000 kr.)
Budget
 2024

 Budget
 2025

Budget
 2026

Budget
 2027

1 Internet - betaling til Tusass 5.000 5.000 0 0
2 Udskiftning af arbejdskøretøjer 3.000 3.000 2.000 0
3 Udvikling af økonomisystem fælles 1.647 0 0 0
4 Udvikling af IT system/ IT systemimik ineriartortitsineq 3.000 3.000 3.000 0
5 Modtagerstation og materialegård, Paamiut 0 8.000 0 0
6 Byggemodning 4A8 og 4C3 i Nuuk 3.050 0 0 0
7 3 nye pontonbroer til Tasiilaq 0 1.000 0 0
8 Anlæggelse af betonveje og afvandingsgrøfter i Ittoqqortoormiit 0 750 0 0
9 Prioritering af bedre bygninger i bygderne 0 2.000 2.000 4.000
10 Integreret institution ved Sinarsua 0 17.000 28.000 0
11 Agn og vodbinderværksted Paamiut 3.500 0 0 0
12 Hjemløsecenter 0 35.000 40.000 0
13 Nyt alderdomshjem Tasiilaq 1.500 9.000 11.000 0
14 Ældrekollektiv i Ittoqqortoormiit 500 3.000 0 0
15 Byens pladser og torve langs gågaden 0 5.000 0 0
16 Renovering af Svømmehallen Malik 3.000 27.000 0 0
17 ATV spor ved Kapisillit 0 1.500 0 0
18 Udrulning af El stander 0 750 750 750
19 Forbedring af vejforbindelse mellem Nuuk og Qinngorput 5.000 0 0 0
20 Tilskud til renovering af BSU huse 2.000 2.000 2.000 0
21 Atoqqik Genbrugscentral 0 0 0 0
22 Kyststi i Nuuk / Sissaq sinerlugu Nuummi aqqutissaq 2.000 2.000 4.000 4.000
23 Sektorplan Beredskab 2.000 2.000 2.000 0
24 Anskaffelse af personbiler 2.000 2.000 2.000 0
25 Konto til 1 og 5 års eftersyn 700 700 700 0
26 Pulje til vedligeholdelse af kommunale bygninger 11.000 29.000 40.000 40.000
27 Pulje renovering af Katuaq 800 800 800 800
28 Sanering 5 bygder på Østkysten 0 800 800 800
29 Oprydning af bygder og Ittoqqortoormiit 500 1.000 1.000 0
30 Sektorplan for kystnært fiskeri 3.000 3.000 3.000 0
31 Spildevandsplan Fælles 1.000 3.000 3.000 3.000
32 Pulje til kloakrenovering 2019 til 2023 7.500 7.500 7.500 15.000
33 Forundersøgelser 0 4.000 4.000 4.000
34 Pulje til projektering 0 4.500 4.500 4.500
35 Helhedsplan Paamiut 3.000 3.000 3.000 3.000
36 Bygdesektorplaner 8.000 8.000 8.000 8.000
37 Pulje til infrastruktur og byggemodning 20.000 20.000 20.000 30.000
38 Helhedsplan Tasiilaq 3.000 3.000 3.000 3.000
39 Helhedsplan Ittoqqortoormiit 1.500 1.500 1.500 1.500
40 Pulje til oprydning og sanering i Tasiilaq 1.000 0 0 0
41 Rekreative formål / Sukisaarsaarfittut siunertaq 5.000 5.000 5.000 0
42 Indtægter byggemodning -20.000 -20.000 -20.000 -30.000

I alt 83.197 203.800 182.550 92.350



 

 

 

 

 

 

 

7. Siunertatut allaaserisat ingerlatsinermut tunngassutillit, siunertami qaffasissuseq 
3 (politikkikkut aningaasaliissutit qaffasissusaat)  

01. Akileraarutit, akitsuutit nuussinerillu 

 

Immikkoortoq 01. Akileraarutit, akitsuutit nuussinerillu kommunip isertitaanut tunngassuteqarpoq. 
Kommunip 2024-mi 2.562 mio. koruuninik isertitassanut missingersuuteqarnissani naatsorsuutigaa.  

Akileraarutit akitsuutillu 
Siunertaq kommunip inuit suliffeqarfiillu akileraarutaannit isertitaanut kiisalu akitsuutinit isertitanut 
tunngassuteqarpoq. 2024-mi akileraarutit procentiata 26%-iuinnarnissaa kommunip aalajangiusimavaa, 
2024-mullu akileraarutitigut isersitassat 1.868 mio.koruuniunissaat naatsorsuutigineqarpoq.  
 
Kommuninut tapiissutit  
Kommuneqarfik Sermersooq Namminersorlutik Oqartussaniit ukiumut ataatsimoortumik 
tapiissutisisarpoq. Ataatsimoortumik tapiissutit arlalinnik tunngaveqartumik ukiumut 

Politisk prioriterede anlægsprojekter (30.10.2023)
Budget
 2024

 Budget
 2025

Budget
 2026

Budget
 2027

43 Sektorplan Beredskabet, model 2 besluttet af Kommunalbestyrelsen 20.150 15.600 5.100 5.500
44 Fangshytter (+ sektorpulje til kystnært fiskeri) 850 0 0 0
45 Byforskønnelse, fjernelse af cement ved Brugseni 1.000 0 0 0
46 Helhedsplan Imaneq - Sanavej 2.000 0 0 0
47 Rundbuehaller til bådværksted, bådophaling, agnhus mv. (koncepthal) 5.000 0 0 0
48 Pulje til kystnært fiskeri og fangst samt oprydning af havbund 2.500 0 0 0
49 Undersøgelse asfalteringsbehov i Tasiilaq 0 0 0 0
50 Indkøb af 2 bussere til handicap og ældreområdet 2 mio. fra pulje 0 0 0 0
51 Osmoseanlæg til Isertoq 0 0 0 0
52 Afdækning af mulige løsninger for minibus til Paamiut 0 0 0 0
53 Forarbejdningsmaskine til sælskind i Ittoqqortoormiit 500 0 0 0
54 Anlægsreserve 25.400 0 0 0

Samlede anlægsbudget 2024-2027 140.597 219.400 187.650 97.850

Formål niveau 1 og 3 Formål Budgetår
Hele kr. nr.: 2024 2025 2026 2027
01. Skatter, afgifter og overførsler -2.561.736.000 -2.532.467.000 -2.500.467.000 -2.500.467.000
Skatter og afgifter 010101 -1.868.000.000 -1.868.000.000 -1.868.000.000 -1.868.000.000
Tilskud til kommuner 010202 -681.736.000 -632.467.000 -632.467.000 -632.467.000
Kommunens udbytte af aktier 040202 -12.000.000 -32.000.000 0 0
+ = udgifter, - = indtægter

Budgetoverslagsår



annertussusilerneqartarput, tassunga ilaallutik innuttaasut amerlassusaat, pensionisiallit amerlassusaat, 
meeqqat atuartut il.il. Naalakkersuisut aamma kommunit akornanni tapiissutinut isumaqatigiissut 
tunngavigalugit ataatsimoortumik tapiissutit annertussusilerneqartarput, aningaasanullu inatsisissap 
akuersissutigineqarnerani akuerineqartarluni. Kommunimit naatsorsuutigineqarpoq, 2024-mut 
ataatsimoortumik tapiissutit  681,7 mio. koruuninik annertussuseqassasut.  
 

02. Naalakkersuisoqarneq tamallu oqartussaaqataanerat   

 
 
Suliassaqarfik 02. Naalakkersuisoqarneq tamallu oqartussaaqataanerat kommunip politikkerit 
sulinerannut aningaasartuutaanut matussutaasarpoq. 2024-mut missingersuutitigut 02.-mut 
Naalakkersuisoqarneq Tamallu oqartussaaqataanerat illuartitat katillugit 19,5 mio. koruuninik 
annertussuseqarput.  
 
Kommunalbestyrelse  
Siunertaq atorlugu kommunimi qinikkat politikkikkullu kommunimi ataatsimiititani sulinerannut 
attuumassutilinnut aningaasartuutit matussuserneqartarput. Kommunalbestyrelse 19-inik 
ilaasortaqarpoq tallimanillu ataatsimiititaqarluni: Aningaasaqarnermut Inuussutissarsiornermullu 
Ataatsimiititaq, Suliffeqarnermut Isumaginninnermullu Ataatsimiititaq, Meeqqanut Ilaqutariinnullu 
Ataatsimiititaq, Meeqqanut Atuarfeqarnermullu Ataatsimiititaq kiisalu Sanarfinermut Avatangiisinullu 
Ataatsimiititaq. Taakku saniatigut kommunimi sisamanik najukkami ataatsimiititaliaqarpoq – kommunip 
illoqarfiini tamarmik immikkut ataaseq. 2024-mut missingersuutitigut politikkikkut ataatsimiititani aamma 
najukkami ataatsimiititaliani sulinermut atugassanik 14 mio. koruuninik immikkoortitsisoqarpoq. 
Missingersuutitigut aningaasaliissutit aammattaaq kommunimi innuttaasunut legatinik tunniussinermut 
aningaasat atugassat assigiinngitsut matussuserneqartarput.   
 
 
Nunaqarfinni Aqutsisut  
Siunertaq Nunaqarfimmi aqutsisut atorlugu kommunimi nunaqarfimmi aqutsisunut sisamaasunut 
aningaasartuutit matussuserneqartarput. Nunaqarfinni Aqutsisut sisamaasut katillutik 18-inik 
ilaasortaqarput, imatullu agguataagaallutik: 

• Kulusummi, Tiilerilaami aammalu Isertumi ilaasortat tallimat  
• Kuummiini aamma Sermiligaami ilaasortat tallimat 
• Kapisilinni Qeqertarsuatsiaanilu ilaasortat tallimat 
• Arsummi ilaasortat pingasut  

 
2024-mut missingersuutitigut 2,7 mio. koruunit immikkoortinneqartut kommunimi nunaqarfinni 
aqutsisunik ingerlatsinermut atugassaapput. Taakku saniatigut Nunaqarfinni aqutsisut nunaqarfinnut 
aningaasaliissutinik atugassaqartarput, nunaqarfinni ataasiakkaani suliniutinut sammisassanullu 
atugassaallutik.  
 
Kommunimut qinersineq  
Siunertap Nuna tamakkerlugu imaluunniit kommunimi qinersisoqarnerani aningaasartuutit 
matussusertarpai. Aallaavittut Inatsisartunut qinersititsisoqassagaluarpat 400 t.kr.-it qinersinermut 
immikkoortinneqarput.  
 

Formål niveau 1 og 3 Formål Budgetår
Hele kr. nr.: 2024 2025 2026 2027
02. Folkestyre & demokrati 19.505.844 19.505.844 19.505.844 19.505.844
Kommunalbestyrelse 020102 14.000.000 14.000.000 14.000.000 14.000.000
Bygdebestyrelse 020103 2.648.844 2.648.844 2.648.844 2.648.844
Kommunalt valg 020202 400.000 400.000 400.000 400.000
Bygdepuljer 020401 2.457.000 2.457.000 2.457.000 2.457.000
+ = udgifter, - = indtægter

Budgetoverslagsår



Nunaqarfinnut aningaasaliissutit  
Ukiut tamaasa nunaqarfinnut immikkoortitanut 2,5 mio kr.-nik kommune aningaasaliissuteqartarpoq. 
Aningaasaliissutit nunaqarfinni ataasiakkaani inuttussuseq naapertorlugu agguarneqartarput. 
Nunaqarfinnut aningaasaliissutit nunaqarfinni suliniutinut sammisassanullu 
aningaasaliissutigineqartarput. Nunaqarfinni Aqutsisut nunaqarfinnut aningaasaliissutit 
aqunneqarnissaannut akisussaaffeqarput.  
 

03 - Ineriartorneq aamma ilinniartitaaneq   

 
 
 
Suliassaqarfik 03. Ineriartorneq aamma ilinniartitaaneq ulluunerani neqeroorutinut, atuarfinnut 
sunngiffimmilu sammisassaqartitsinermi aningaasartuutinut matussusiisarpoq. 2024-mut ataatsimut 
missingersuutini kommunimi Ineriartornermut Ilinniartitaanermullu 544 mio. koruunit 
immikkoortinneqarput. 
 
Angerlarsimaffimmi paaqqinnittarneq 
Kommunimi angerlarsimaffimmi paaqqinnittarneq meeqqanut ukioqanngitsuniit arfinilinnut ukiulinnut 
neqeroorutaavoq. Kommunip Nuummi angerlarsimaffimmi paaqqinnittartuni marluusuni inissaatai 
arfineq-pingasuupput. Taakku saniatigut angerlarsimaffimmi paaqqinnittartut sisamat 34-nik inissallit 
ingerlanneqarput, ukunani agguataarneqartunik: Kulusuk, Arsuk, Qeqertarsuatsiaat aamma Kapisillit. 
2024-mut missingersuutini kommunimi angerlarsimaffimmi paarsisartoqarnermik ingerlatsinermut 3,7 
mio. koruunit immikkoortinneqarput.  
 
 
 
 
Meeraaqqerivik  
Kommunimi meeraaqqeriviit meeqqanut ukioqanngitsuniit pingasut tikillugit ukiulinnut ulluunerani 
paaqqinninnermik neqeroorutaapput. Kommunip meeraaqqerivimmi inissat katillugit 210-t 
neqeroorutigai, Nuummi, Paamiuni Tasiilamilu meeraaqqerivinni arfinilinni agguataarneqarsimasut. 
Kommunip meeraaqqerivinnik ingerlatsineranut 2024-mut missingersuutini 21,4 mio. koruunit 
immikkoortinneqarput.  
 
 
Børnehave  
Kommunimi meeqqeriviit meeqqanut pingasuniit arfinillit tikillugit ukiulinnut ulluunerani 
paaqqinninnermik neqeroorutaapput. Kommunip meeqqerivimmi inissat katillugit 131-t neqeroorutigai, 
taakkulu ima agguataarneqarput Nuummi meeqqerivimmi ataatsimi, Paamiuni ataaseq Tasiilamilu 

Formål niveau 1 og 3 Formål Budgetår
Hele kr. nr.: 2024 2025 2026 2027
03. Udvikling & uddannelse 544.020.321 543.670.321 543.670.321 543.670.321
Dagpleje 030101 3.671.160 3.671.160 3.671.160 3.671.160
Vuggestue 030102 21.366.868 21.366.868 21.366.868 21.366.868
Børnehave 030103 18.360.432 18.360.432 18.360.432 18.360.432
Integreret institution 030104 122.529.019 122.179.019 122.179.019 122.179.019
Grundskole 030201 299.331.901 299.331.901 299.331.901 299.331.901
Fritids- og aktivitetstilbud 030202 58.141.850 58.141.850 58.141.850 58.141.850
PPR 030204 7.607.501 7.607.501 7.607.501 7.607.501
Studiestøtte 030701 0 0 0 0
Bomuligheder under uddannelse 030801 13.011.590 13.011.590 13.011.590 13.011.590
+ = udgifter, - = indtægter

Budgetoverslagsår



ataaseq. 2024-mut missingersuutitigut kommunip meeqqeriviinik ingerlatsineranut 18,4 mio. koruunit 
immikkoortinneqarsimapput.  
 
Ukioqatigiinngitsunut meeqqerivik 
Kommunip ukioqatigiinngiiaanut meeqqerivii meeraaqqerivittaqarlutillu meeqqerivittaqarput, 
taamaalilluni meeqqat ukioqanngitsuniit arfinilinnik ukioqalernissamik tungaanut paaqqinnittarfimmi 
ataasiinnarmiiginnarsinnaassallutik. Kommune ukioqatigiinngitsunut meeqqerivii 17-iupput 
agguataarnerilu imaallutik, Nuummi 14-it (meeraaqqerivimmi inissat 428-t meeqqerivimmilu inissat 592-
iullutik), Tasiilami marluk (meeraaqqerivimmi inissat 72-it meeqqerivimmilu 60-it) aamma 
Ittoqqortoormiini ataaseq (meeraaqqerivimmi 12-it meeqqerivimmilu 18-it). Katillugit 512-inik 
meeraaqqerivimmi 670-inillu meeqqerivimmi inissaatigineqarlutik.  
 
Taakku saniatigut nunaqarfinni tassa Kuummiini, Sermiligaami, Isertumi Tiilerilaamilu agguataagaasut 
neqeroorutit sisamaapput, katillugit meeqqanut 56-inut inissaqartitsisut. Nunaqarfinni neqeroorutit 
nunaqarfinni pissutsinut naleqqussagaapput, neqeroorutillu meeqqanut pingasuniit arfinilinnik ukiulinnut 
tulluarsagaallutik. Nunaqarfinni neqeroorutit angerlarsimaffinni paarsisartutuulli aaqqissuullugit 
allanngortinniarneqalerput, neqeroorullu meeqqanut ukioqanngitsuniit arfinillit tungaanut ukiulinnut 
neqeroorutaalersillugu. Taamaaliornissaq pivoq nunaqarfinni ullukkut paaqqinniffeqarnermi 
pisariaqartitsineq matussuserniarlugu. 
 
Kommunimi ukioqatigiinngiiaanut meeqqerivinnik ingerlatsinermut 2024-mut missingersuutini 122,5 
mio. koruunit immikkoortinneqarput. 
 
Tunngaviusumik atuarfik  
Kommune atuarfinnik 16-inik ingerlatsisuuvoq. Taakkunannga atuarfiit arfineq-pingasut kommunip 
illoqarfiiniillutik aamma arfineq-pingasut kommunip nunaqarfiiniillutik. 2022/2023-mi ukiumi atuarfiusumi 
atuartut katillutik 2.952-iupput, atuarfinni 16-ini agguataarneqarsimasut. Taakkunannga atuartut 232-t 
ullumikkut immikkut atuartinneqartarput.  
Kommunimi atuarfiit ingerlanneqarnerinut 2024-mut missingersuutitigut 299 mio. koruunit 
immikkoortinneqarput.  
 
Sunngiffimmi sammisassatullu neqeroorutit  
Kommune meeqqanut atuartunut paarsinissamut arlalinnik neqerooruteqarpoq. Kommune Paamiuni, 
Tasiilami aamma Ittoqqortoormiini atuarfimmut atasumik paaqqinniffissaqarpoq 235-nik 
amerlassusilinnik. Nuummi kommune atuarfimmut atatillugu paarsinermut inissanik 780-inik 
neqerooruteqarpoq aaqqissuussinernut marlunnut avinneqartunik – AKO atuartunut 1.-3. klassinut 
aamma sunngiffimmi aaqqissuussinermut, FRO atuartunut 4.-7. klassinut.  
 
Taakku saniatigut kommunip illoqarfiini tamani klubbit ingerlanneqarput. 2023-miit aningaasanik 
immikkoortitsisoqartalissaaq ammasarfiit neqeroorutillu assigiiaarnissaannik qulakkeerinnittussamik.  
2024-mi missingersuutini kommunip sunngiffimmi sammisassaqartitsinermilu neqeroorutaasa 
ingerlanneqarnerinut 54 mio. koruunit immikkoortinneqarput. 
 
PPR 
MISI-mi Perorsaanikkut tarnikkullu atukkanut siunnersuisarpoq (PPR). MISI kommunimi 
meeqqanut inuusuttunullu siunnersuisarfiuvoq ilaatigut angajoqqaanik, ilinniartitsisunik, 
perorsaanermik suliaqartunik allanillu meeqqanik inuusuttunillu ukioqanngitsuniit 18-it 
tungaannut ukiulinnik sullissaqartunik siunnersuisarluni. MISI-mi nalinginnaasumik 
perorsaanermut tunngasunik siunnersuinissamut neqerooruteqartarpoq, aammali immikkut 
atuartitsinerup imaluunniit perorsaanermut tunngatillugu immikkut tunngasunik siunnersuisarluni. 
Meeqqat tunngaviusumik atuarfimmi immikkut atuartitaasut imaluunniit allatigut perorsaanikkut 
suliniuteqarfigineqartut tamaasa pillugit inatsisitigut pituttugaasumik perorsaanikkut tarnikkullu 



naliliisarneq ukiumoortumik MISI-mit ingerlanneqartarpoq. 2024-mi missingersuutini PPR-imut 7,6 
mio. koruunit immikkoortinneqarput.  
 
Ilinniagaqarnersiutit 
Kommune ilinniakkani arlalinni ilinniartunut ilinniarnersiutinik akiliuteqartarpoq. 2024-mi 
ilinniarnersiutinut 5,7 mio. koruunit kommunimit akilerneqarnissaat naatsorsuutigineqarpoq.  Kommunip 
ilinniarnersiutinut aningaasartuutai Namminersorlutik Oqartussanit 100 procentimik utertinneqartarput, 
taamaattumik siunertami missingersuutit ilanngaatissat ilanngaatigereerlugit nul-imiippoq.  
 
Ilinniarnermi ineqarnermut periarfissat  
Kommune atuartunut angerlarsimaffinnik marlunnik Nuummi Tasiilamilu ingerlataqarpoq. Nuummi 
atuartunut angerlarsimaffik 24-nik inissaqartutut naatsorsuussaavoq atuartunut 8-10 klassini atuartunut, 
Tasiilami atuartunut angerlarsimaffik 40-nut inissaqarpoq 8 - 10. klassini atuartunut. 2024-mi 
missingersuutini atuartunut angerlarsimaffiit marluk ingerlanneqarnissaannut 13,0 mio. koruunit 
immikkoortinneqarput. Tamatuma saniatigut Majoriami kollegiat 400.000 koruuninik ingerlatsinermut 
immikkoortinneqarput. 
 

04. Inuussutissarsiornikkut ineriartorneq  

 
 
Immikkoortoq 04. Inuussutissarsiutinik ineriartortitsinermi, kommunip immikkoortut toqqakkat arlallit 
inuussutissarsiornermik ineriartortitaanut, ilaatigut piniarneq, aalisarneq takornariaqarnerullu iluani 
aningaasartuutit matussuserneqarput. Ataatsimut 2024-mi kommunimi inuussutissarsiutinik 
ineriartortitsinermut missingersuutini 20,6 mio. koruunit immikkoortinneqarput. 
 
Piniarneq aalisarnerlu 
Kommune kommunimi illoqarfinni nunaqarfinnilu neqitsersuisarfinnik, qalulerivinnik aamma ininik 
arlalinnik piniartunit aalisartunillu atorneqarsinnaasunik ingerlataqarpoq. Kommune aamma kommunimi 
kalaalimineerniarfiit ingerlanneqarnerannut aserfallatsaalineqarnerannullu Nuummi, Paamiuni, 
Qeqertarsuatsiaani Arsummilu akisussaasuuvoq aamma kommunip aalisarnermut 
siunnersuisooqatigiivinut allatseqarfittut akisussaasuulluni.  
 
Aatsitassat  
2024-miit aatsitassarsiornermut kommune 160 t. koruuninik immikkoortitsinissamik aalajangerpoq. 
Inuussutissarsiornerup iluani aatsitassanut tunngasuni ineriartortitsinermik suliassat killeqarput 
taamaattumillu siunertami Suliaqarfiit Allat ataanni aningaasaliineq pissaaq.  
  
Takornariaqartitsineq 
Kalaallit Nunaanni takornariaqarnerup iluani ineriartortitsineq suli kommunimut suliassaavoq 
pingaarutilik tassani takornariaqarneq imminut attanneqarsinnaasumut ineriartortillugu 
ingerlanneqarnissaa kissaataavoq. Kommune ilaatigut atugassanik pitsaasunik pilersitseqataavoq 
aamma aporfiusinnaasunik piiaavoq, taamaalilluni Kalaallit Nunaanni takornariaqarnermik suliaqarneq 
orniginartunngortillugu. 2024-mi missingersuutini kommune takornariaqarnerup iluani 
ineriartortitsinermut 5,0 mio. koruuninik immikkoortitsivoq. 
 

Formål niveau 1 og 3 Formål Budgetår
Hele kr. nr.: 2024 2025 2026 2027
04. Erhvervsudvikling 20.594.269 20.194.269 20.194.269 20.194.269
Fangst, fiskeri 040101 4.293.471 3.893.471 3.893.471 3.893.471
Erhvervsudvikling -Råstoffer 040103 160.000 160.000 160.000 160.000
Erhvervsudvikling - Turisme 040104 4.980.000 4.980.000 4.980.000 4.980.000
Erhvervsudvikling - Øvrige brancher 040107 11.160.798 11.160.798 11.160.798 11.160.798
+ = udgifter, - = indtægter

Budgetoverslagsår



Suliaqarfiit allat  
Inuussutissarsiornerup kommunimi ineriartortinneqarnissaani pingaarnertut siunertaavoq, 
inuussutissarsiuteqartut namminersortut sullinneqarnissaat, annertusaaneq suliffissallu nutaat 
pilersinneqarnissaat siunertaralugu. Kommune inuussutissarsiornermut siunnersuisoqatigiinnik 
pingasunik ingerlataqarpoq, taakkulu Nuummi, Paamiuni aamma Tasiilami  ingerlataqarput. Illoqarfinni 
inuussutissarsiornermut siunnersuisoqatigiit siunertaraat sumiiffimmi  inuussutissarsiornermik 
ineriartortitsinissamik aalajangiussimasaqarnissaq. 
 
2024-mi missingersuutini immikkoortunut assigiinngitsunut inuussutissarsiornerup 
ineriartortinneqarnissaanut 11,2 mio. koruunit immikkoortinneqarput. 
 
 
  



05. Isumaginninnermut tunngasut   

 
 
 
Suliassaqarfik 05. Isumaginninnermut siunertaniipput kommunip innuttaasunut isumaginninnikkut 
neqeroorutai assigiinngitsut pillugit aningaasartuutit, ilaatigut meeqqanut aamma inersimasunut 
innarluutilinnut imaluunniit immikkut pisariaqartitsisunut, utoqqarnut imaluunniit inunnut 
suliffeqanngitsunut. Tamatuma saniatigut isumaginninnikkut aningaasatigut tapiissuteqarnermi 
pineqartut tassaapput utoqqalinersiat, ineqarnermut tapiissutit, meeqqanut akilersuutit il. il. 2024-mi 
kommunimi Isumaginninnermut siunertaniipput missingersuutit ataatsimut katillugit 994 mio. koruunit 
 
Meeqqat immikkut pisariaqartitsisut  
Meeqqat atugaat kommunimit assut ukkatarineqarpoq taamaattumillu siusissukkut iliuuseqarnermi 
suliniutit nutaat ingerlaavartumik aallartinneqarput aamma ilaqutariinnik pitsaanerusumik sullissinerit 
pillugit.  
Meeqqanut aamma Ilaqutariinnut tunngatillugu suliassaqarfimmi kommune arlalitsigut 
ikiorsiissuteqartarpoq, matumani makku ilanngullugit: 

- Meeqqanut Inuusuttunullu ataatsimoorussamik suliniutit 
- Meeqqanut angerlarsimaffimminiittunut ikiorsiisarnerit 
- Angajoqqaarsianut tunngasut 
- Ulloq unnuarlu angerlarsimaffinnut inissiinerit 
- Pinaveersaartitsineq 
- Ilaqutariinnik katsorsaaneq  

Angerlarsimaffiup avataanut inissiisarnerit kommunimit pinaveersaartinneqarput 2024-milu 
pitsaanerusumik sullissinissaq taamaalilluni meeqqat amerlanerit angajoqqaarsianiittarnissaat 
anguniarneqarluni.  
 
2024-mi missingersuutini meeqqanut immikkut pisariaqartitsisunut saniatigut 349 mio. koruuninik 
immikkoortinneqarpoq.  
 

Meeqqat innarluutillit  
Kommunip tapersersorteqarnermut akunnerit neqeroorutigisarpai, meeqqanut innarluuteqartunut 
nammineq angerlarsimaffimminni najugaqartunut aamma paaqqinniffinnut inissinneqarsimasunut. 
Meeqqat innarluutillit ikiorneqarnissaminnut tapersersorneqarnissaminnullu pisariaqartitaat 
naapertorlugu ikorfartuisarnissaq qulakkeerniarlugu kommune 2024-mi ikorfartuisoqatigiinnik 
pilersitsiniarpoq. 2024-mi kommune meeqqanut innarluutilinnut missingersuutini 33,6 mio. koruuninik  
immikkoortitsivoq.  

Formål niveau 1 og 3 Formål Budgetår
Hele kr. nr.: 2024 2025 2026 2027
05. Sociale formål 993.997.098 993.997.098 993.647.098 995.164.129
Børn  med særlige behov 050101 349.049.551 349.049.551 349.049.551 350.457.718
Børn med handicap 050102 33.608.876 33.608.876 33.608.876 33.717.740
Voksne med særlige behov 050103 21.551.456 21.551.456 21.201.456 21.201.456
Voksne med handicap 050104 174.726.729 174.726.729 174.726.729 174.726.729
Misbrugsbehandling 050105 300.000 300.000 300.000 300.000
Hjemmehjælp 050106 17.395.914 17.395.914 17.395.914 17.395.914
Hjælpemidler og træning 050107 8.918.886 8.918.886 8.918.886 8.918.886
Offentlig hjælp 050201 151.451.840 151.451.840 151.451.840 151.451.840
Ældre 050301 125.499.533 125.499.533 125.499.533 125.499.533
Borgerservice 050401 11.395.502 11.395.502 11.395.502 11.395.502
Beskæftigelsesindsats 050501 15.018.381 15.018.381 15.018.381 15.018.381
Majoriaq 050502 22.695.081 22.695.081 22.695.081 22.695.081
Myndighedsbehandling på socialområdet 050601 62.385.349 62.385.349 62.385.349 62.385.349
+ = udgifter, - = indtægter

Budgetoverslagsår



 
Inersimasut immikkut pisariaqartitsisut 
Kommune qimarnguinnik pingasunik Nuummi, Paamiuni aamma Tasiilami ingerlataqarpoq. Nuummi 
qimarnguik 21-nik siniffissaqarpoq, Paamiuni arfineq-pingasunik inissaqarpoq Tasiilamilu siniffiit 
quliullutik. Qimarnguinnik kommune arnanut persuttarneqartunut qitornaannullu  utaqqiisaasumik, 
toqqissisimasumik inisimmavimmik neqerooruteqarpoq. Tamatuma saniatigut qimarnguiit arnanut, 
nakuuserfigineqarsimasunut imaluunniit nakuusernermik sioorasaarneqarsimasunut 
siunnersuisinnaapput, aqqutissiuussillutik katsorsaallutillu. 2024-mi ilaqutariinnut tamanut 
katsorsartinnissamut neqeroorut aaqqissuussaalluarnerusoq sivisunerusumillu ingerlatassaq 
qulakkeerniarlugu aningaasanik immikkoortitsisoqaqqissaaq.  
 
Tamatuma saniatigut angerlarsimaffeqanngitsunut unnuisarfeqarpoq utaqqiissaasumillu inissiaqarluni, 
suliniaqatigiiffiillu allat suleqatigineqarput inersimasut inuuniarnermikkut ajornartorsiuteqartut 
aaqqiissuteqarfiginiarlugit. Kommune ilaatigut Kofoeds Skolilu ingerlatsinermut 
isumaqatigiissuteqarnikuuvoq. Ullumikkut Kommuneqarfik Sermersuumi angerlarsimaffeqanngitsut 258-
it missaanniipput, taakkunannga 156-it missaaniittut Nuummiillutik. 
 
Angerlarsimaffeqanngitsuuneq imaaginnanngilaq inissaaleqinermik pissuteqartoq, aammali apeqqummi 
atornerluisuuneq, ajornartorsiuteqarneq, tarnikkut nappaateqarneq assigisaalu pineqarput. Kommune 
angerlarsimaffeqanngitsunut inersimasunullu immikkut pisariaqartitsisunut assigiinngitsunik 
suliniuteqarlunilu katsorsartinnissamut neqeroorutaateqarpoq.  
 
Inersimasut immikkut pisariaqartitsisut pillugit 2024-mi katillugit 22 mio. koruuninik  kommune 
missingersuutitigut immikkoortitsivoq.  
 
Inersimasut innarluutillit 
Missingersuutit amerlanersaat – 100 mio. koruunit missaaniittut Kalaallit Nunaanni Danmarkimilu 
inersimasunut innarluutilinnut inissinneqareersimasunut immikkoortinneqarput. 
Kommune najugaqarnissamik neqeroorutinik arfinilinnik ingerlataqarpoq aamma Nuummi 
najugaqatigiiffiit pingasut kiisalu Tasiilami najugaqarnissamik neqeroorutit marluk Paamiunilu 
najugaqatigiiffik ataaseq. Taakkua saniatigut kommune illoqarfinni tamani ikorfartortinik, inunnik 
innarluutilinnik sullissisartunik peqarpoq. Kommune aamma pillorissaasut aammalu timimik 
sungiusaasunik suleqatigiinnik peqarpoq, taakku angalasarput innuttaasullu innarluutillit sullittarlugit. 
 
2024-mi missingersuutini innuttaasunut innarluutilinnut 175 mio. koruunit immikkoortinneqarput.  
 
Atornerluisunik katsorsaaneq 
Kommune innuttaasunut atornerluinermik ajornartorsiuteqartunut Allorfimmi katsorsartinnissamut 
neqerooruteqarpoq. Katsorsartinnissamik neqeroorut Namminersorlutik Oqartussat suleqatigalugit 
tunniunneqartarpoq. 2024-mi kommune atornerluisunut katsorsartinnissamik neqerooruteqarnermut 0,3 
mio. koruuninik immikkoortitsivoq. Namminersorlutik Oqartussat atornerluisunik katsorsaaneq 
ingerlattarpaat, tassungalu atatillugu kommune annikinnerusumik aningaasartuuteqartarpoq. 
 
Angerlarsimaffimmi ikiorteqarneq 
Kommune angerlarsimaffimmi ikiorteqartitsisuuvoq, innuttaasut sapinngisamik namminneq 
sivisunerpaamik angerlarsimaffimminiinnissaat ikorfartorusullugu. Innuttaasup sapinngisamik 
sivisunerpaamik inuunissaa angerlarsimaffimmi ikiortip qulakkeerniartussaavaa. Tassunga 
peqatigitillugu kommunimit angerlarsimaffimmi ikiorteqarnermut tunngasut pitsanngorsaaffigineqarput, 
ilaatigut ilinniartitaaneq pitsaanerusoq aamma sulisunik ilinniartitsineq, suliffissanik pilersaarusiortarneq 
pitsaanerusoq aamma napparsimalluni sulinngitsoortarnerit ikilisinneqarnissaannik aallussaqarnikkut. 
2024-mi missingersuutini angerlarsimaffimmi ikiorteqarnermut kommunimit 17,4 mio. koruunit 
immikkoortinneqarput.  
 
Iluaqusersuutit sungiusaanerlu  



Kommune innuttaasunut piginnaasakillisimasunut iluaqusersuutinik aamma timimik sungiusaanermik 
neqerooruteqarpoq. Kommune suliamik ilisimasalinnit iluaqusersuutit pillugit paasissutissiisarpoq . 
Innuttaasoq qanimut suleqatigalugu suliamik ilisimasalik innuttaasumik nalilersuissaaq, 
naleqqussaalluni aamma iluaqusersuutit atornissaannik ilitsersuilluni. Kommune 2024-mi 8,9 mio. 
koruuninik immikkoortitsivoq, kommunimi innuttaasut piginnaanikillisimasut iluaqusersuutissaannut 
sungiusarneqarnissaannullu.  
 
Pisortanit ikiorsiissutit  
Pisortanit ikiorsiissutit tassaapput innuttaasut inuuniarnissaannut ikiorsiissutit ataani taaneqartut: 

 
• Ineqarnermut akiliummut tapiissutit - inatsisitigut pituttugaapput. Ineqarnermut tapiissutini 

siunertaavoq isertitakitsut ilaqutariillu meerartallit iluaquserneqarnissaat.  
• Ilisinermi aningaasartuutit – inatsisini pituttugaavoq tunniunneqartussaq, qanigisaasunut 

namminneq imaluunniit toqusimasup pigisaanit aningaasartuutinik matussusiisinnaanngitsunut 
tunniunneqartartoq.  

• Erninermut ullormusiaqartitsinerup siunertaraa, angajoqqaat naartunermut, erninermut 
meeravissiartaarnermullu atatillugu sulinngiffeqartariaqarnermi isertitassaraluinut 
matussutaanissaat. 

• Siusinaartumik pensionit inunnut 18-it aamma 65-it akornanni ukiulinnut inatsisitigut 
pituttugaapput, inuussutissarsiorsinnaanerat timikkut, tarnikkut imaluunniit inuuniarnikkut 
pissuteqartumik ataavartumik annikillisimasunut tunniunneqartartut.  

• Pisortanit ikiorsiissutit inatsisitigut pituttugaapput -, inunnut Kalaallit nunaanniittunut, 
namminermut aamma ilaqutariit inuunermi pisariaqartinneqartunik namminneerlutik 
pissarsisinnaanngitsunut. Pisortanit ikiorsiissutit pillugit inatsit nutaaq juli 2023-mi atuutilissaaq. 

• Akilersuutit- inatsisitigut pituttugaapput, kisimiillutik pilersuisunut aningaasanik tapersiissutitut 
tunniunneqartartut. Angajoqqaaq meeqqamik najugaqartuuteqanngitsoq angajoqqaamut 
pilersuisuusumut akiliuteqartarpoq.  

 
Qulaani pineqartoq pillugu kommune Namminersorlutik Oqartussanit tamakkiisumik ilaanilluunniit 
utertitsiffigineqarsinnaavoq. 2024-mut missingersuutini siunertami Pisortani ikiorsiissutit nalaanni 
isumaginninnikkut ikiorsiinermut 151 mio. koruunit katillugit immikkoortinneqarput.  
 

 
Utoqqaat 
Kommune Paamiuni utoqqaat illuannik ataatsimik, Tasiilami utoqqaat illuannik ataatsimik, Nuummi 
utoqqaat illuinik marlunnik kiisalu utoqqaat najugaqatigiiffiinik marlunnik - Ittoqqortoormiini ataaseq 
Qeqertarsuatsiaanilu ataaseq, ingerlataqarpoq. Kommune katillugit utoqqaat illuini inissat 120-t 
neqeroorutigivai, taakkunannga inissat 50-it missaanniittut innuttaasunut puiguttortunut immikkut 
eqqarsaatigineqarput.  
Taamaalilluni kommune innuttaasunut tamanut 67-iliisimasunut utoqqalinersiaqartitsissaaq. 
Utoqqalinersiat, inuuneq suliffiusoq qaangiuppat, utoqqaat imminnut pilersorsinnaanerat 
qulakkiissavaat. Suliassaqarfik inatsisinik pituttugaavoq, aningaasat tunniunneqartartut tunngavimmik 
aalajangersimasumik aalajangersagaallutik, kaasarfimmiut aamma meeqqanut tapit ilanngullugit inatsit 
naapertorlugu. Kommunalbestyrelsip kommunimi utoqqalinersiallit aningaasat atorsinnaasaat 
minnerpaaffilerlugit aalajangersarpai. Aningaasat atorneqarsinnaasut kisermaamut qaammammut 
6.000 kr.-upput aappariinnullu qaammammut 9.000 kr.-t. 
Utoqqaat illuinik aamma utoqqarnut najugaqatigiiffinnik ingerlatsinerup saniatigut, aamma 
utoqqalinersiassanik tunniussisarnermi, kommune aamma utoqqarnik isumassuinermut tunngasunik 
arlalinnik neqerooruteqarpoq. 2024-mi missingersuutini kommune kommunimi utoqqarnut 125,5 mio. 
koruuninik immikkoortitsivoq.  
 
Innuttaasunik Sullissivik 
Kommune illoqarfinni tamani innuttaasunik kiffartuussiffeqarpoq nunaqarfinnilu tamani innuttaasut 
saaffiginniffigisinnaasaannik kommune allaffeqarluni. Innuttaasunut kiffartuussivimmi kommunimi 



innuttaasut nuunnerminnut nalunaarsinnaapput, piniarsinnaanermut akuersissut pissarsiarisinnaavaat, 
meeqqanut akilersuutinik meeqqanullu tapinik qinnuteqarsinnaapput, NemID tunniunneqarsinnaavoq 
il.il.  
Kommune innuttaasunik kiffartuussiviup ingerlanneqarnissaanut 2024-mi missingersuutini 11,4 
koruuninik immikkoortitsivoq.   
 
Suliffissaqartitsiniutit 
Kommunimi suliffissaqartitsiniarnermi suliniummi kommunimi suliffissaaleqisut sulilersitsiniaanikkut 
piaartumik ikiorneqarneqassapput aammalu suliffissaaleqisut suliffissaqartitsiniutitigut periarfissaasa 
pitsanngorsarneqassallutik, suliffissaaleqisoq ilinniagaqarnissaanik tassungalu ilanngullugu 
ilinniagaqaqqinnissaanik neqeroorfigineqassaaq imaluunniit suliffissaaleqisoq kommunip 
sulilersitsiniutaani sulisinneqarnissaanik neqeroorfigineqassalluni. 2024-mi matchgruppe 1-imiittuni 
suliffissaaleqisunut sulisitsiniaanermut neqeroorut nutaaq aallartisarneqassaaq. 
Siunertaq suliffissaqartitsiniutit atorlugit sulinngikkallarnermi tapinut aamma piginnaanngorsaaqqiinernut 
aningaasartuuteqartoqartarpoq. Suliffeerunnermi ikiorsiissutit 2023-mi juulip qaammataani 
suliffissarsiornermi ikiorsiissutinit pisortanit ikiorsiissutit aamma suliffissarsiornermi ikiorsiissutit pillugit 
inatsit nutaaq atuutilerpat taarserneqarpoq. 
2024-mut missingersuummi kommune suliffissaqartitsiniutini suliniutinut ataatsimut 15 mio. koruuninik 
immikkoortitsivoq.  
 
Majoriaq  
Kommune katillugit sisamanik Majoriamik ingerlataqarpoq - illoqarfinni tamani ataaseq Majoriaq 
siunertaraa innuttaasut suliffissaqartitsinermi attassiinnarnissaat imaluunniit suliffissaqartitsinermut 
uterteqqinnissaannik siunertaqarluni suliffissaannik innersuussineq, suliatigut piginnaanngorsaaneq 
piginnaanngorsaanermilluunniit ingerlatsinerit. Inuusuttut 30-t inorlugit ukiullit suliffeqanngikkallartut, 
ilinniagaqanngikkallartut imaluunniit Majoriaq aqqutigalugu ingerlataqanngikkallartut Majoriamit 
suliffissarsiuunneqartarput. 2024-mi missingersuummi kommune Majoriap sullissiviisa sisamaasut 
ingerlanneqarnissaannut 22,7 mio. koruuninik immikkoortitsivoq. 
 
 
Isumaginninnermut tunngasutigut oqartussaaffeqarfimmi suliaqarneq  
Isumaginninnermi oqartussaaffeqarfimmi ikiorsiissutinik pisartagaqalernissamik qinnuteqaatit, meeqqat 
pillugit nalunaarutiginninnerit isumaginninnermilu suliat innuttaasunut tunngasut allat pingaarnertut 
suliarineqartarput.  
Tamatuma saniatigut kommune meeqqanut ilaqutariinnullu suliassaqarfimmi Ikiorsiinissamut suliniutinik 
arlalinnik ingerlataqarpoq.  
Pitsaaliuinermut tunngasut assigiinngitsunik suleqatigiiffigineqassapput meeqqanik ilaqutariinnillu 
ikiortariaqartunik siusissukkut ujartuineq suliniuteqarnerlu aqqutigalugit, taamaasilluni namminneq 
angerlarsimaffigisaanni siusissukkut ikiorsiissuteqartarniassammat. Kommune illoqarfinni sisamani 
Meeqqanut Ilaqutariinnullu Sullissiveqarpoq Nuummilu Inuusuttunik sullissiveqarluni ikiorsiinermik 
sulianik ingerlatalimmik. 
Inersimasunut tunngasuni ikiorsiinissamut suliniutit siunertanut Inersimasut innarluutillit aamma 
Inersimasut immikkut ittunik pisariaqartitsisut ataanni inissisimapput. 
2024-mi missingersuummi kommune isumaginninnermut tunngasutigut oqartussaaffeqarfimmi 
suliaqarnermut 62 mio. koruuninik immikkoortitsivoq.  
 
 
06. Peqqinneq 

 
 

Formål niveau 1 og 3 Formål Budgetår
Hele kr. nr.: 2024 2025 2026 2027
06. Sundhed 8.353.760 2.353.760 2.353.760 2.353.760
Almen Sundhed og forebyggelse 060102 8.353.760 2.353.760 2.353.760 2.353.760
+ = udgifter, - = indtægter

Budgetoverslagsår



Suliassaqarfik 06. Peqqinneq kommunip nalinginnaasumik peqqinnerup pitsaaliuinerullu iluini 
aningaasartuutaanik matussusiivoq. 2024-mi missingersuutini suliassaqarfimmut 8,4 mio. koruuninik 
ataatsimut  immikkoortitsisoqarpoq.  
 

07. Teknikki, avatangiiseq aamma pilersaarusiorneq   

 
 
Suliassaqarfik 07. Teknikkimut, avatangiisinut pilersaarusiornermullu tunngasut kommunip 
sanaartorfissagissaanermut, avatangiisinut pinngortitamillu nakkutilliineranut aningaasartuutinut 
tunngasuupput aammalu kommunimi illoqarfiit nunaqarfiillu aserfallatsaaliorfiginerinut tunngallutik. 
Ataatsimut katillugit 2024-mut missingersuutinut suliassaqarfimmut 75,0 mio. koruuninik 
immikkoortitsisoqarpoq.  
 
Illoqarfimmik pilersaarusiorneq  
Pilersaarusiornermut inatsit pissutigalugu kommune illoqarfiup pilersaarusiorneqarneranut 
akisussaasuuvoq. Pilersaarusiornermut Immikkoortortami kommunimi pilersaarummi kommunip 
pingaarnertut periusissiai takorluugaalu, kommunimut pilersaarummut tapiliussat (illoqarfiup ilaanut 
pilersaarusiorneq), suliassaqarfiit assigiinngitsut akornanni ineriartortitsinermi suliniutit (immikkoortumut 
pilersaarutit), suliassaqarfiit assigiinngitsut akornanni ineriartortitsinermut periusissiat (immikkoortumut 
pilersaarutit) aammalu illoqannginnersanut tunngasunut pilersaarutit aalajangersimasut 
isumagineqarput. Kommunimi illuliornissanut illunillu nutarterinissamut pilersaarusiornermut 
qinnuteqaatit pissarsiarineqartut suliarineqartassapput. 
Suliassanik suliarinninnermut sunniuteqanngitsumik aningaasat 2024 aallarnerfigalugu uunga 
nuunneqassapput 07.05.01 Teknikimut, avatangiisinut pilersaarusiornernullu oqartussaaffeqarfimmi 
suliaqarneq.  
 
Sanaartorfissagissaaneq 
Sanaartorfissagissaanermi pineqarput isertitat aningaasartuutillu kommunimi nunaminertanut 
sanaartorfissanullu tunngasuni kommunip suliassatut ingerlatai. Sanaartorfissagissaanermut akiliut 
kommunip akiliutigitittagaa, kommunip iluani sanaartorfissagissaanermut aningaasartuutinut 
matussutaasarpoq. 2024-mut missingersuusiornermi isertitat sanaartornermut missingersuummut 
nuunneqarput. 
 
Avatangiisit nakkutilliinerlu 
Kommune pinngortitamut avatangiisinullu tunngasunik arlalinnik nakkutilliisarpoq aammalu kommunimi 
illoqarfiit nunaqarfiillu killeqarfiini sulianut avatangiisinut artukkiinaveersaartitsinernik suliniuteqartarluni. 
Tamatuma saniatigut atoqqiinissamut tunngasunik kommune siuarsaasarpoq aammalu eqqakkanik 
igitsinissamut ajornartorsiutinik killilersuisarneq suliarisarlugu tamakkununnga ilanngullugit biilinik 
”inuttaqanngitsunik” katersineq igitsinerlu. Suliassanik suliarinninnermut sunniuteqanngitsumik 
aningaasat 2024  aallarnerfigalugu uunga nuunneqassapput 07.05.01 Teknikimut, avatangiisinut 
pilersaarusiornernullu oqartussaaffeqarfimmi suliaqarneq.  
 

Formål niveau 1 og 3 Formål Budgetår
Hele kr. nr.: 2024 2025 2026 2027
07. Teknik, miljø & plan 75.039.222 75.039.222 75.039.222 75.039.222
Byplanlægning 070101 0 0 0 0
Byggemodning 070103 0 0 0 0
Miljø og Tilsyn 070301 0 0 0 0
Hundehold og skadedyrsbekæmplse 070303 997.317 997.317 997.317 997.317
Modtagestationer 070304 15.399.091 15.399.091 15.399.091 15.399.091
Interne entreprenører 070401 41.127.999 41.127.999 41.127.999 41.127.999
Myndighedsbehandling teknik, miljø og plan 070501 17.514.815 17.514.815 17.514.815 17.514.815
+ = udgifter, - = indtægter

Budgetoverslagsår



 
Qimmeqarneq ajoqutaasunillu uumasuiaaneq  
Siunertami qimmeqarnermut qitsuuteqarnermullu qinnuteqaatinik nalunaarsuinermullu tunngasunik 
suliaqarnermut, aammalu kommunimi illoqarfinni nunaqarfinnilu qimminik pigineqanngitsunik 
ajoqutaasunillu uumasuiaaneq kommunip aningaasartuutissaani pineqarput. 2024-mut 
missingersuutinut suliassaqarfimmut 1,0 mio. koruunit immikkoortinneqarput.  
 
Tigooraaviit  
Siunertami pineqarput kommunimi tigooraavinnik ingerlatsinermi angerlarsimaffinnit suliffeqarfinniillu 
eqqagassanik tigooraasartunit isertitat aningaasartuutillu. Eqqaavissuarnik kommunip ingerlatsinera 
aamma aaqqissuussinerit ilaannakortumik akiliutigitittakkanit akilersorneqarput. Eqqaavilerinermut 
akiliutigitittakkat kommunip akinut allattorsimaffiutaani ukiut tamaasa nutarterneqartartumi 
takuneqarsinnaapput. Namminneq illuutillit eqqakkanik aallertitsisarnermi akitsuutaasut 
akilertartussaavaat. Namminersortut kommunip eqqagassalerivianut akeqanngitsumik 
tunniussisinnaapput. Sulliviit, meeqqeriviit umiarsualiviillu eqqakkat aanerannut tunniunneqarnerannullu 
akiliisartussaapput. 
 
Sumiiffimmi sanaartugassanik suliaqartartut  
Kommunip entreprenøreqarfii suliffeqarfiup iluani teknikkimut, pinngortitamut, avatangiisinut kiisalu 
pilersuinermut tunngasunik sullissisarput. Kommunip entreprenøreqarfii 12-it kommunimi nunaqarfinni 
illoqarfinnilu suliassat nammineq suliarineqartussat suliassallu suliariumannittussarsiuunneqartussat 
naapertorlugit assigiinngitsunik aaqqissugaapput. Nunaqarfinni illoqarfinniluunniit ataasiakkaani 
najugaqarfiit annertussusaat pisariaqartitaallu apeqqutaatillugit sullissinerit ingerlanneqartartut. 
Kommunip entreprenøreqarfii aamma namminersortut pisortallu sanaartortitsisut sinnerlugit 
asfaltilersuinermik namminersortunut ilaatigut sullissisarput.  
 
Teknikkimut, avatangiisinut pilersaarusiornernullu oqartussaaffeqarfimmi suliaqarneq  
Teknikimut tunngasunik oqartussaqarfimmi suliaqarnermi ilaatigut Pilersaarusiornermut inatsit 
naapertorlugu nunaminertanik aqutsineq pineqarpoq, malittarisassat atuuttut naapertorlugit 
sanaartornissamut akuersissutinik tunniussineq aammalu illunik atuutilersitsinissamut akuersissutinik 
tunniussineq. Tamatuma saniatigut sanaartornerup nalaani kommune nakkutilliisarpoq aammalu 
sanaartorfiusunik nakkutilliisarluni, taamaasilluni sanaartorfiusut isumannaatsumik naapertuuttumillu 
aaqqissuunneqarnissaat qulakkeerneqarniassammat. 
 
 

08. Sunngiffik, kulturi upperisarsiornerlu   

 
 
Suliassaqarfik 08. Sunngiffik, kulturi upperisarsiornerlu tassaapput sunngiffimmi atuartitsinermut, 
kulturilerinermut innuttaasunillu qaammarsaanermut tunngasunut, katersortarfinnut, kommunillu 
katersugaasiviinut atuakkanillu atorniartarfiinut kommunip aningaasartuutai. Ataatsimut katillugit 2024-
mut missingersuutinut suliassaqarfimmut 82  
mio. koruuninik immikkoortitsisoqarpoq.  
 

Formål niveau 1 og 3 Formål Budgetår
Hele kr. nr.: 2024 2025 2026 2027
08. Fritid, kultur & religion 82.368.982 81.218.982 81.118.982 81.422.171
Fritidsundervisning 080101 2.166.280 2.166.280 2.166.280 2.166.280
Idræt 080102 33.532.631 33.532.631 33.532.631 33.532.631
Andre fritidsaktiviteter 080103 18.095.113 18.095.113 18.095.113 18.398.302
Biblioteksvæsen 080201 410.812 410.812 410.812 410.812
Museumsvirksomhed 080203 5.204.521 5.204.521 5.204.521 5.204.521
Andre kulturelle tiltag 080204 22.959.625 21.809.625 21.709.625 21.709.625
+ = udgifter, - = indtægter

Budgetoverslagsår



Sunngiffimmi atuartitsineq  
Kommune kommunimi illoqarfinni nunaqarfinnilu tamani meeqqanut inersimasunullu sunngiffimmi 
atuartitsinermik neqerooruteqarpoq. Sunngiffimmi atuartitsinermi pineqarput nipilersornermik 
ilinniartitsinerniit oqaatsinik ilinniartitsinernut imaluunniit kalaallisuuliornernut. Kommunip sunngiffimmi 
neqerooruterpassui illoqarfimmi nunaqarfimmilu periarfissaareersut naapertorlugit 
naleqqussarneqarput. 2024-mut missingersuutinut kommunimi sunngiffimmi atuartitsinerup 
ingerlanneqarnissaanut 2,2 mio. koruuninik immikkoortitsisoqarpoq.  
 
Timersorneq 
Timersorneq pillugu siunertami Paamiuni, Tasiilami, Ittoqqortoormiini aammalu Nuummi naluttarfik 
Malimmut kommunip ingerlatsinera matussuserneqartarpoq. Tamatuma saniatigut siunertami 
kommunip arsaattarfiisa ivigaasanik qallikkat aserfallatsaalinissaannut aningaasartuutit aammalu 
Nuummi sisorarlutik arpattarfiit qullilersornerat majuartaateqarfiullu ingerlannera 
matussuserneqartarput. Taamatuttaaq kommune siunertanut timersornermut tunngasunut 
aningaasaliissuteqartarpoq, taakkununnga ilanngullugit illoqarfinni nunaqarfinnilu tamani 
timersoqatigiiffiit timersorfinnik attartornerat. 2024-mi missingersuutini timersornermut 33,5 mio. 
koruunit immikkoortinneqarput.  
 
Sunngiffimmi sammisaqartitsinerit allat 
Siunertami pineqarput kommunimi innuttaasunut kulturilerinermut aaqqissuussinernullu 
aningaasartuutit.  
Tassunga atatillugu Inuiattut ullorsineq ingerlanneqassaaq, isiginnaartitsinerit, tusarnaartitsinerit 
allanillu kulturimut tunngasunik aaqqissuussinerit. Tamakkua saniatigut suliassaqarfimmi 
aningaasartuutigineqartartut ilagaat Nuummi, Paamiuni Ittoqqortoormiinilu peqatigiiffiit illui, nunaqarfinni 
katersortarfiit, Sermersuumi Nipilersornermik Ilinniarfik, Kulusummi Nipilersornermik Ilinniarfik.  
2024-mut missingersuutinut sunngiffimmi sammisassanut allanut 18,1 mio. koruunit 
immikkoortinneqarput.  
 
Atuakkanik atorniartarfiit 
Kommune kommunimi Nuup minillugu illoqarfinni nunaqarfinnilu tamani atuakkanik atorniartarfinnik 
ingerlataqarpoq. Atuakkanik atorniartarfiit kommunimit ingerlanneqartut atuarfinnut atatinneqarput, 
taamaattumillu atuarfinniillutik. Nuummi Nunatta Atuagaateqarfia Namminersorlutik Oqartussat 
ataaniippoq. Nunatta Atuagaateqarfiata Nunatsinni kommunit tamarmik kalaallisut atuakkanik nutaanik 
saqqummersinneqartunik imaluunniit atuakkanik Kalaallit Nunaannut tunngassuteqartunik, pilersorpai. 
2024-mi missingersuutini kommunip kommunimi atuakkanik atorniartarfiinut 411 t. koruuninik 
missingersuuteqarpoq.  
 
Katersugaasiviit  
Kommune katersugaasivinnik arfinilinnik ingerlataqarpoq - Nuummi Eqqumiitsulianik 
Saqqummersitsivik, Nuutoqaq - Nuummi Katersugaasivik, Niels Lyngep Illua, Paamiuni 
Katersugaasivik, Ammassallip Katersugaasivia – Tasiilap Katersugaasivia aamma Ittoqqortoormiini 
Katersugaasivik. Kommunimi katersugaasiviit siunertarivaat  kalaallit kulturiannik aamma 
Kommuneqarfik Sermersuumi sumiiffiit immikkuullarissusiannik pinngortitallu oqaluttuarisaaneranik 
kommunimi innuttaasunut, tikeraanullu allanut siammarterissallutik. 2024-mi missingersuutini 
kommunimi katersugaasiviit ingerlanneqarnissaannut 5,2 mio. koruunit immikkoortinneqarput. 
 

 
 
Kulturikkut suliniutit allat 
Siunertami aaqqissuussinerit kulturimut tunngasut aningaasartuutinit matussuserneqarput. 
Kommunalbestyrelse kommunimi kulturikkut ingerlatsinermut sunngiffimmilu sammisassaqartitsinermut 
pingaarnertut akisussaasuuvoq, kommunimilu innuttaasut kulturikkut neqerooruterpassuarnik 
inerisaaqataanissamut, ingerlatsinissamut atuinissamullu periarfissinneqarnissaat siunertaralugu 
anguniagassanik najoqqutassanillu aalajangersaasussaalluni. Ilaatigut Aningaasaateqarfik Sermeq 



eqqumiitsuliortunut aningaasaliissuteqartarpoq Kommuneqarfik Sermersuumi uummaarissumik 
kulturikkut sammisassaqartitsinermut qulakkeerinneqataasumik. Kommuneqarfik Sermersooq aamma 
Namminersorlutik Oqartussat Katuamik assigiimmik piginnittuupput, taamaattumillu illumik 
ingerlatsinermut ataatsimoorlutik tapiissuteqartarneq qulakkeerneqarpoq. 2024-mi kommunimi 
kulturimut suliniutinut missingersuutini 22,9 mio. koruunit immikkoortinneqarput. Taamaasilluni 
Kommuneqarfik Sermersuumi ukioq ataaseq kulturimut tunngasunik uninngatitsereernerup kingornagut 
aallarteqqinnissamut arlalinnik nutaanik aningaasaliissuteqartoqarpoq.  
 

09. Attaveqarnermut tunngasut  

 
Suliassaqarfik 09. Attaveqarnermut tunngasuniipput kommunip ingerlaavartumik saligaatsuutitsinera 
aqqusinernik aqqusineeqqanillu aserfallatsaaliinera, umiarsualiviit, kuuffissuit aamma illoqannginnersat 
tamanit tikinneqarsinnaasut. Ataatsimut katillugit kommunimi attaveqaatit ingerlannerinut 
aserfallatsaalineqarnerinullu 24,8 mio. koruunit immikkoortinneqarput.  
 
Umiarsualiviit umiarsuillu angallanneri  
Siunertamiipput kommunip illoqarfiini nunaqarfiinilu umiarsualivinnik, puttasunik pituttarfinnillu, 
amutsivinnik, kraninillu ingerlatsineq aserfallatsaaliornerilu.  
 
Aqquserngit, ikaartarfiit majuartarfiillu  
Aqquserngit, ikaartarfiit, majuartarfiit aqqusineeqqallu saligaatsuutinnissaat aserfallatsaalineqarnissaalu 
kommunimit akisussaaffigineqarpoq. Kommunimi aqquserngit, ikaartarfiit, aqqusineeqqat majuartarfillu 
aserfallatsaaliugaassapput, innuttaasunullu isumannaatsuullutik tikikkuminartuussallutik. Suliassaqarfik 
suliassanik suliarinnittartunut suliffiup iluani entreprenørinut 07.04.01-imut kattussuunneqassaaq.  
 
Aputaajaaneq  
Siunertamit kommunip ukiuunerani tamanut aqquserngit illoqannginnersallu tamanit tikinneqarsinnaasut 
aputaajarneqarnerinut aningaasartuutit matussuserneqarput. Aputaajaaneq suliffinnit namminersortunit 
aamma kommunip entreprenøriisa akornanni isumaqatigiissuteqarnikkut kattullugu 
ingerlanneqartarpoq.  
 
Kuuffissuit 
Kommune kommunimi illoqarfiit nunaqarfiillu immikkoorutaasa aserfallatsaalineqarnissaannut 
saligaatsuutinnissaannullu akisussaasuuvoq. Kommunip kuuffissuarnik atortui ingerlalluartuussapput, 
eqqakkat siaruatsaalillugit illoqarfiullu qarsutsivigineqannginnissaa qulakkeerlugu.  
 
Illoqannginnersat pinnguartarfiit il.il. 
Kommunimi illoqannginnersat, sukisaarsarfinni atortulersuutit pinnguartarfiillu illoqarfiup initaanik silami 
pissanganartunik sammisassaqartitsiffiusunik orniginartitsinermut peqataassapput. Taamaattumik 
kommune illoqarfinni nunaqarfinnilu illoqannginnersat ingerlaavartumik saligaatsuutinneqarnissaannut 
aserfallatsaalineqartarnissaannullu akisussaasuuvoq. Suliassaqarfik suliat ingerlanneqartarnerinut 
sunniuteqartinnagu Aqqusernit, ikaartarfiit aamma majuartarfiit pillugit 09.02.03-mit ingerlanneqassaaq.  
 
Iliveqarfiit  

Formål niveau 1 og 3 Formål Budgetår
Hele kr. nr.: 2024 2025 2026 2027
09. Infrastruktur 24.802.291 23.302.291 23.302.291 23.302.291
Havne og skibstrafik 090201 0 0 0 0
Veje, broer, trapper 090203 9.735.000 9.735.000 9.735.000 9.735.000
Snerydning 090301 10.696.000 10.696.000 10.696.000 10.696.000
Kloak 090303 3.612.291 2.112.291 2.112.291 2.112.291
Pladser, legepladser m.v. 090304 0 0 0 0
Kirkegårde 090305 759.000 759.000 759.000 759.000
+ = udgifter, - = indtægter

Budgetoverslagsår



Iliveqarfiup ingerlanneqarneranut aserfallatsaalineqarneranullu atatillugu kommunip suliassai 
siunertamit matussuserneqarput. Suliassaq kommunip Nunatsinnilu Iliveqarfiit akornanni 
agguataarneqarpoq.  
 
10. Pilersuineq  

 
 
Suliassaqarfik 10. Pilersuinermi pineqarput anartarfilerinermut tunngasuni, inissianik pilersuinermut 
tunngasuni, nunaqarfinni illu sullivinnik ingerlatsinerit aammalu kommunip ikuallaavianik ingerlatsineq. 
2024-mi missingersuutini ataatsimut katillugit 42,9 mio. koruunit pilersuinermik suliassaqarfimmut 
immikkoortinneqarput.  
 
Nukissiuuteqarneq (innaallagiaq, imeq kiassarnerlu) 
Siunertamiipput kommunip nunaqarfiini erngup aqquteqanngitsuni imertartarfiit allatullu imermik 
pilersuinerup ingerlanneqarnera aserfallatsaaliinissarlu. Toqqaannartumik imermik pilersuineq 
taassumalu ataavartuutinnissaa Nukissiorfiit akisussaaffigaat.  
 
Eqqagassalerineq 
Eqqagassalerinermi anartarfilerinermilu kommunip illoqarfiini nunaqarfiinilu tamani eqqakkat anartarfiillu 
katersorneqartarnissaat akisussaaffigivaa. Tasiilami, Nuummilu eqqagassalerineq anartarfilerinerlu 
namminersortunit tigummineqarput, kommunimi kiffartuussinermi isumaqatigiissut naapertorlugu. 
Illoqarfinni nunaqarfinnilu sinneruttuni Ittoqqortoormiinilu katersineq kommunip nammineq isumagisarai. 
Anartarfilerineq aningaasartuuteqarfiunngingajappoq.  
 
Inissamik pilersuineq  
Kommunip 20/20/60 atorlugu taarsigassarsiat suliarinissaat akisussaaffigaa (inissiamik pisinissamut 
taarsigassarsiat) aammalu taarsigassarsinissamut aningaasaliissutinut tunngasunik kiffartuussineq. 
Taakkununnga ilanngullugit pisinermi allagartanik atsiorneq, toqqorsivinnik aqutsineq, piginnittut 
taarsernerini akilersuutilerineq, utertillugit akilersuutit aqunneqarneri ernialersorlugit 
akilersugassalersorlugillu kiisalu nalinginnaasumik akiliisitsiniartartuuneq.  
Inissiamik pisinissamut taarsigassarsisimasut piginnittuisa taarsernerisa tamaasa kommune inatsisitigut 
akuerisamik akigititamik pissarsisarpoq. Taamaattumik inissianik pilersuisussaanermut tunngasuni 
2024-mi missingersuutini 2,5 mio.koruuninik isertitaqartoqarnissaa naatsorsuutigineqarpoq.  
 
Ataatsimoortumik angallannermut pilersaarut  
Kommunip Nuup Bussii pigivai, Nuummi tamat angallanneqarnissaannik ingerlatsinermut 
akisussaasuusoq. Ukiut tamaasa kommunip Nuup Bussii 11,4 mio. koruuninik ingerlatsinermut 
tapiissuteqarfigisarpaa.  
 
 
Illut sullissiviit 
Kommune Ittoqqortoormiini aamma kommunimi nunaqarfinni tamani illunik sulliveqarput. Illunik 
sulliveqarnissamik isumassarsiamut tunngavigineqarpoq, naleqquttumik ataatsimoorfissaqarnissaq 
innaallagiaqarluni, imeq kiassaatit makkununnga atugassat pigineqarlutik: 

• Atisanik errorsineq 

Formål niveau 1 og 3 Formål Budgetår
Hele kr. nr.: 2024 2025 2026 2027
10. Forsyning 42.857.672 42.857.672 42.857.672 42.857.672
Energiforsyning (el, vand og varme) 100101 442.000 442.000 442.000 442.000
Renovation 100102 -744.387 -744.387 -744.387 -744.387
Boligforsyning 100105 29.000.000 29.000.000 29.000.000 29.000.000
Kollektiv traffik 100106 11.360.076 11.360.076 11.360.076 11.360.076
Servicehuse 100107 2.799.983 2.799.983 2.799.983 2.799.983
Forbrændingsanlæg 100109 0 0 0 0
+ = udgifter, - = indtægter

Budgetoverslagsår



• Uffartarneq. 
• Amminik errorsineq suliarinninnerlu. 
• Sanalugassanik qisunnillu suliaqarneq 

 
 
 

 

11. Upalungaarsimaneq aamma pinerluttunik isumaginnittoqarfik   

 
Immikkoortoq 11. kommunimi upalungaarsimanermut aningaasartuutit upalungaarsimanermit 
tunngassuteqarput. 2024-mi missingersuutini 16,5 mio. koruunit aningaasaliissutigineqarput. 
 
Upalungaarsimasut 
Kommuneqarfik Sermersooq illoqarfinni sisamani assigiinngitsuni nunaqarfinnilu arfineq pingasuni 
annaassiniarnissamut upalungaarsimasoqarpoq, aalajangersimasunik atorfeqartunik sulisoqarluni 
aamma kajumissutsimik upalungaarsimanermi sulisartunik mestereqarlunilu. Annaassiniartarnermi 
upalungaarsimasut saniatigut kommunimi illuutit tamanit tikinneqartartut ataavartumik 
ikuallattoortoqarnissaanut misissornissaat kommunip akisussaaffigai.  

16. Allaffissorneq  

 
Immikkoortoq 16. Allaffissornermiipput kommunip allaffissornermut aningaasartuutai sulianut 
assigiinngitsunut tunngapput, soorlu HR, Akissarsiat, Pisiortorneq, Facility aamma kantiinap 
ingerlanneqarnera kiisalu aningaasaqarnermut immikkoortoqarfik. Kommuneqarfik Sermersuumit 2024-
mi missingersuutini immikkoortoq 16-imut Allaffissornermut 261 mio. koruunit 
aningaasaliissutigineqarput.  
 
 
Allattoqarfik 
Siunertamiipput kommunimi ingerlatsivinni tallimaasuni stabimik ingerlatsinermut aningaasartuutit.  
Ingerlatsivinni allaffinni atuuffiit peqataapput pitsaasumik aqutsinissap aallunneqarnissaanut, aamma 
oqartussaanerup pitsaasumik ingerlanneqarnissaa ajunngitsumillu aningaasanik aqutsinissamut, 
tamanna kommunip ingerlatsinermik suliarpassuisa pitsaasumik suliarineqarnissaannut nukiit 
atorneqartussat aalajangiisuulluinnartussaammata. Tamatuma saniatigut Facilitymut, kantiinap 
ingerlanneqarneranut aamma allaffissornikkut assigiinngitsutigut atuuffinnut aningaasartuutit 
siunertamiipput. 2024-mi missingersuutini kommunimi allaffissornermut 115 mio. koruunit 
aningaasaliissutigineqarput.  
 

Formål niveau 1 og 3 Formål Budgetår
Hele kr. nr.: 2024 2025 2026 2027
11. Beredskab & kriminalforsorg 16.488.827 16.488.827 16.488.827 16.488.827
Beredskab 110101 16.488.827 16.488.827 16.488.827 16.488.827
+ = udgifter, - = indtægter

Budgetoverslagsår

Formål niveau 1 og 3 Formål Budgetår
Hele kr. nr.: 2024 2025 2026 2027
16. Administration 261.427.010 242.852.010 244.227.010 244.227.010
Sekretariat 160101 115.492.708 117.117.708 117.492.708 117.492.708
Økonomi 160102 39.927.686 19.927.686 19.927.686 19.927.686
HR 160103 34.747.240 34.747.240 34.747.240 34.747.240
IT-drift 160104 62.839.376 62.839.376 62.839.376 62.839.376
Bygninger/ejendomsdrift 160105 7.660.000 7.460.000 8.460.000 8.460.000
Kontingenter og tilskud 160107 760.000 760.000 760.000 760.000
+ = udgifter, - = indtægter

Budgetoverslagsår



 
Aningaasaqarneq   
Siunertami kommunip aningaasaqarnermut immikkoortoqarfiani aningaasartuutinut matussutaapput, 
taanna akiligassaqarfiit, innuttaasunut nuussinerit, akiitsunik akiliisitsineq kiisalu kommunip 
missingersuusiorneranut aamma naatsorsuutinik naatsorsuusiorneranut akisussaasuuvoq. 
Aningaasaqarnermi 2024-mi missingersuutit 39,9 mio. koruuniupput.  
 
HR Immikkoortortaq 
Siunertami kommunip HR-imut immikkoortortami aningaasartuutit matussuserneqarput. HR-ip 
suliarisarpai sulisussarsiorneq, atorfinitsitsineq, soraarniuteqarnerit/soraarsitsinerit ingerlatsivinnilu 
tamani atorfinitsitsinermi inatsisinut tunngasut allat. Taakku saniatigut HR-ip kommunimi sulisunut 
tamanut akissarsiat isumagisarai. HR-imiipput aamma Aaqqissuussaanermut Ineriartortitsinermullu 
immikkoortoqarfik, tassani suliarineqartarlutik suliffimmi avatangiisinik ineriartortitsineq 
pitsanngorsaanerlu, kommunimi aqutsisunik pitsanngorsaanerit, kommunimi sulisut nutaat pitsaasumik 
aallartittarnissaat. Tamatuma saniatigut ingerlatsiviit akornanni suliat akimorlugit suleqatigiinneq 
Kivitsisuuvugut aqqutigalugu suliarineqartarpoq, taannalu Aaqqissuussaanermut Ineriartortitsinermullu 
immikkoortortaqarfiup ingerlataraa. 2024-mi missingersuutini Sulisoqarnermut immikkoortortaqarfimmut 
35 mio. koruunit immikkoortinneqarput. 
 
IT-mik ingerlatsineq  
Kommunip IT-qarnermut immikkoortua, ingerlaatsinik aallussaqarnerunikkut, kommunimi suleriaatsit 
pisariinnerusut atulerneqarnissaannut peqataassaaq. Taassuma saniatigut IT-mik atortutigut inummut 
paasissutissat pillugit inatsisip aamma inatsisit allat sullissinermut tunngasut malinneqarnissaannik 
qularnaarisoqassaaq. IT-mut immikkoortortamit atuarfiit IT-mik atortui aamma ingerlanneqarput.  
2024-mi missingersuutini IT-p ingerlanneqarneranut 62,8 mio. koruunit immikkoortinneqarput.  
 
Illut illuutinillu ingerlatsineq 
Siunnertami kommunip allaffissornikkut illuutaanut aningaasartuutit matussuserneqarput. Tassunga 
ilaapput, allaffissornermi inuussutissarsiortunit attartornerit, pilersuinermut aningaasartuutit kiisalu tele 
aamma datanut akitsuutit. 2024-mi missingersuutini kommunip allaffissornermut illuutaasa 
ingerlanneqarnerinut 7,7 mio. koruunit immikkoortinneqarput.  
 

17. Aningaasaliinernut naatsorsuutit  

 
 
Suliassaqarfik 17. Aningaasaliinermut naatsorsuutiniipput kommunip aningaasaliinermut 
naatsorsuutinut aningaasartuutai, soorlu Namminersorlutik Oqartussat kommunillu selskabiutaannit 
iluanaarutit, uninngasuutit akiitsullu erniaat, nalikilliliinerit aamma aningaasat nalinginut aaqqiissutit. 
2024-mi missingersuutini aningaasartuutissatut 35,1 mio. koruunit naatsorsuutigineqarput. 
 
Sanaartugassanut aningaasaliissutit  
Siunertami selskabit Namminersorlutik Oqartussanit imaluunniit kommunimit pigineqartunit 
pissarsiassat  nalunaarsorneqassapput. Tassani aamma kommunip ernianut aamma aningaasat 
aningaasat nalinginut iluarsiissutaat matussuserneqassapput. 2024-mi missingersuutini siunertami 23,1 
mio. koruunit aningaasartuutissatut naatsorsuutigineqarput. 
 
Nalikilliliinerit 

Formål niveau 1 og 3 Formål Budgetår
Hele kr. nr.: 2024 2025 2026 2027
17. Finansielle poster 35.131.000 63.116.000 61.988.000 63.545.000
Finansielle anlægsinvesteringer 170101 23.131.000 51.116.000 49.988.000 51.545.000
Afskrivninger 170201 12.000.000 12.000.000 12.000.000 12.000.000
+ = udgifter, - = indtægter

Budgetoverslagsår



Siunertami kommunimut akiitsut, siunertap taassuma ataani naatsorsuutitigut nalikillilerneqartut 
matussuserneqarput. Kalaallit Nunaanni Akileraartarnermut Aqutsisoqarfiup akiitsunik 
akiliisitsiniartarneq akisussaaffigivaa, kisianni akiitsut qanoq amerlatiginerinik innuttaasut kommunimit 
paasitinneqarsinnaapput. 2024-mi nalikilliliinermut 12 mio. koruunit kommunimit naatsorsuutigineqarput. 
  



9. Missingersuutit pillugit malittarisassat atuuttut 
Kommunip missingersuusiortarneranut maleruagassat malittarisassallu makkuninnga tunngaveqarput: 
• Kommunit Namminersorlutillu Oqartussat missingersuutaat naatsorsuu-taallu pillugit Inatsisartut 
Inatsisaat nr. 26, 28. november 2016-imeersoq. 
• Kommunit Namminersorlutillu Oqartussat missingersuutaat naatsorsuutaallu pillugit Inatsisartut 
inatsisaata allanngortinneqarnissaa pillugu Inatsisartut inatsisaat nr. 13, 1. december 2021-meersoq 
(Missingersuutit inissisimanerannik naatsorsueriaatsimik allannguineq, nammineq aningaasaatinik 
naleqqussaanissamut ataasiaannartumik akuersissut aamma pisortat ataatsimoorlutik qarasaasiaat 
pillugit malittarisassaannik erseqqissaaneq) 
• Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
• Kommunip Aqutsinermi Ileqqoreqqusai. 
• Kommunip 2024-mut missingersuusiornermut malittarisassai 
• Kommunip piginnaatitaanermut pilersaarutaa. 
 
Malittarisassat najoqqutassallu qulaani taaneqartut missingersuutit ilusissaannik, imarisaannik 
tamanullu saqqummiunneqartarnerat pillugit piumasaqaatinik arlalinnik imaqarput. Piumasaqaatit 
pingaarnerpaat tullinnguuttuni nassuiaatigineqarput. 
 
§ 2 naapertorlugu. Inatsisartut inatsisaat nr. 26, 28. november 2016-imeersoq malillugu kommune 
imaluunniit Namminersorlutik Oqartussat missingersuutaat tamarmiusut ukiut sisamat inger-laneranni 
oqimaaqatigiissinneqassapput imaluunniit sinneqartoorfiussapput. 
 
Missingersuutit oqimaaqatigiissinneqarnissaannik piumasaqaat pineqartoq 
naammassineqarsimassaaq, kommunip ukiumoortumik missingersuutaani, ukiunut arlalinnut 
missingersuutit ilanngullugit imaluunniit Namminersorlutik Oqartussat aningaasanut inatsisaat, ukiunut 
arlalinnut missingersuutit ilanngullugit: 
1)  1) sanaartornermut, ingerlatsinermut, isertitanit tapiissutinilu ataatsimut inernerinut tunngatillugu 
amigartoortoqassanngitsoq, aamma  
2) ingerlatsinermut, tapiissutinut aamma sanaartornermut ataatsimut aningaasaliissutit annerpaamik 
ukiumi ataatsimi 1,00 pct.-imik qaffariaateqarsimappat aamma ukiut sisamat ingerlanerini annerpaamik 
ataatsimut 2,00 pct.-imik qaffariaateqarpata 
 
Inatsisartut akuersissuteqarnerisa kingorna imm. 2 malillugu naatsorsuinermi aningaasartuutit 
inissianik, inuussutissarsiutinik imaluunniit attaveqarnermik pilersaarutini aningaasaliinermut 
attuumassuteqartinneqarsinnaasut kingunerisassaanik naliliinikkut inuiaqatigiit aningaasaqarnerannut 
ataatsimut iluanaarutaasussatut nalilerneqarpata mininneqarsinnaapput. 
 
Aningaasaqarnermut Inuussutissarsiornermullu Ataatsimiititaq ukiumi tulliuttumi kommunip 
missingersuutissaanik Kommunalbestyrelsimut siunnersuutinik suliaqartarpoq. Siunnersuut ukiunut 
arlalinnut ikinnerpaamik pingasunut missingersuutissatut siunnersuutinik imaqartinneqassaaq, aamma 
Ukiumut missingersuutit kommunimut isertitaasunik aningaasartuutaasunillu tamanik 
imaqartinneqassapput, kiisalu kommunip tigoriaannaataasa aningaasaliissutinullu 
immikkoortortaqarfiisa nikinganerinik tamanik. 
 
Tamanna Kommunit Namminersorlutik Oqartussallu missingersuutaat naatsorsuu-taallu pillugit 
Inatsisartut Inatsisaat nr. 26, 28. november 2016-imeersumi § 20-mi allassimavoq. 
 
Tassunga § 20 a. ilanngunneqarpoq, tassa Kommunimut sanaartugassanut iluarsagassanullu 
aningaasaateqarfimmik pilersitsinissaq kommunalbestyrelsip akuersissutigisinnaavaa. 
Aningaasaateqarfik missingersuusioriaatsimut naatsorsuusioriaatsimullu aningaasaateqarfiuvoq 
kommunip karsianut ilaatinneqartoq. 
 
Aningaasaqarnermut Ataatsimiititap ukiumoortumik missingersuutissatut siunnersuutaa, ukiunullu 
arlalinnut missingersuutitigut missingiutissatut siunnersuutaa Kommunalbestyrelsimi marloriarluni 
oqaluuserineqassaaq, sivikinnerpaamik sapaatip-akunnerinik marlunnik akunneqartussaassallutik. 



Tamanna Kommunit Namminersorlutillu Oqartussat missingersuutaat naatsorsuu-taallu pillugit 
Inatsisartut Inatsisaat nr. 26, 28. november 2016-imeersumi § 21-mi imm. 1-imi allassimavoq. 
 
Missingersuutini inatsimmi atuuttumi najoqqutassiissutigineqartut tamatigut malinneqassapput 
imarisassaatullu najoqqutassiissutigineqartunik imaqarlutik. 
 

10. Missingersuusiornermi tamanut tunngaviit 
Kommunip missingersuusiornermi tunngavii Ingerlatsinermut Aningaasaqarnermillu Aqutsinermut 
Najoqqutassiami aalajangersagaapput. 
 
Ingerlatsinermut Aningaasaqarnermillu Aqutsinermut Najoqqutassiaq malillugu missingersuusiornermi 
suliarinninneq suliffiup iluani missingersuusiornermi malittarisassanik suliarinninnermik 
aallarniuteqartarpoq (allagaatit uku), Aningaasaqarnermut Inuussutissarsiornermullu Ataatsimiititamilu 
akuersissutigineqarnissaa siunertaralugu oqaluuserisassanngortinneqassalluni. 
 
Kommune missingersuusiornermi tunngavinnik nammineq siamasissumik aalajangersaasinnaavoq, 
imaappoq; kommunip missingersuutit aqunnerat qanoq sukumiitigissanersoq nammineq annertunersaat 
aalajangersinnaallugit. 
 
Ukioq manna missingersuusiornissap tungaanut assigiinngitsorpaalunnik pisoqarpoq kommunip 
aningaasaqarneranut aamma tigoriaannaataanut kiisaalu kommunip missingersuusiornissaanut 
sunniuteqartunik. 
 
Assersuutigalugu Aningaasaqarnermut Naligiissitaanermullu Naalakkersuisup aalajangerpaa 
Kommuneqarfik Sermersuumi 2023-mut qaffariaataasinnaasoq annerpaamik 2,06%-iusoq ukiullu 
tulliuttut sisamat, 2024-2027-mi 3,06%-iulluni. 
 
Inatsit piviusumik ima isumaqarpoq, 2024-mut missingersuutini (missingersuutissatut siunnersuut 
aamma ilassutitut aningaasaliissutit) 2,06%-t qaangerlugit annertunerusumik 
aningaasaliissuteqartoqarnissaanik kissaatit nammineq missingersuuteqarfinnit matussusiissutissatut 
sipaaruteqarfissanik siunnersuutinik ilalerneqartassasut. 
 
Missingersuutit aqutsinermut atugassaapput, matumanilu allaffeqarfimmit politikerinillu missingersuutit, 
tassunga ilanngullugit imarisai piumasaqaatillu ilaasut, tutsuigineqarnissaat pisariaqarpoq. Taamaattorli 
siumut naatsorsuutigineqanngitsunik pisoqarsinnaavoq, suliassat annertussusaat allanngorsinnaapput 
kiisalu tassanngaannartumik pisoqarsinnaavoq missingersuutinut siunnersuusiornermi siumut 
naatsorsorneqarsinnaanngitsunik. Pissutsit taamaattut ukioq missingersuusiorfimmi ilassutissatut 
aningaasaliissutinut ilaatinneqartassapput. 
 
Tamatuma saniatigut missingersuutit qaqugukkulluunniit malinneqartussanik inatsimmut atuuttumut 
naapertuuttumik imaqassapput, tassunga ilanngullugu missingersuusiornissamut malittarisassat 
akuersissutigineqareernerisigut inatsimmik atuutilersoqarpat. 

